
 ازيك يا شيخنا م. حازم:
 حبيبي الحمد لله رب العالمين.  د. أحمد سيف:

 ر فيها. والله أنا يعني أنا فعلا بحب حضرتك جدا ومتحمس إن الفكرة دي أصلا، حضرتك كان لك دو  م. حازم:
تعدين أنا كان هدفي أصلا إن أنا أكون همزة وصل ما بين الناس اللي زيي اللي هم مثلا في العادي متعودين إن هم الحمد لله بيحبوا الدين، ومس

ني فيه ()فجوة( كبيرة شوية ما بين نوعية الشيوخ اللي أصلا بقى لهم كتير بيتكلموا في الدين، ويعGabيسمعوا عن الدين بس مثلا فيه )
()فجوة( موجود، فإحنا شوية كده مش متعودين إن هو نقعد نسمع درس مش عارف إيه، فأنا ربنا قدر لي إن أنا أصلا الحمد Gabأصلا )

لله أحتك بناس زي حضرتك، بناس زي يعني شيوخ تانية وأحس إن الموضوع إيه ده! ده أحسن بكتير قوي مما كنت متخيل! ده الواحد كان 
 واحد محتاج بس مثلا يعني يستعيذ بالله كده، ويسمح لنفسه إن هو يسمع الناس دي بتقول إيه؟ محروم! ده ال

 ومثلا حد زي الشيخ حازم شومان اللي هو إيه؟ 
 لا يا عم ده بيزعق مش عارف إيه!

 أنت لو قعدت تسمعه عشان ثلاث دقائق مثلا هتحس أن هو..
 بيتكلم من قلبه د. أحمد سيف:

 محروق عليك أوي يعني هو نفسه إن أنت تسمعه! جدا ده  م. حازم:
ن فأنا ده هدفي دايما إن أنا أكون كوبري عشان الناس تيجي، وتسمع، فسبحان الله حسيت بمنِّة جدا إنه إيه ده، ده فيه ناس تانية شايفة إ

 ع.فعلا ده ممكن يبقى دوري ويدعوني لحاجة زي دي، وإن حضرتك كنت سبب أنت زقتني أصلا في الموضو 
خليني في البداية طبعا يعني أنا سعيد جدا إن  -صلى الله عليه وسلم-بسم الله، الحمد لله، والصلاة والسلام على رسول الله  د. أحمد سيف:

 رمضان قرب يطلع بالثوب الجديد. ربنا يا رب يبلغنا رمضان ويرزقنا في رمضان طاعة صالحة وعمل صالح وعلم نافع. 
 .-سبحانه وتعالى-ني خلينا ننطلق إن إحنا كلنا تلامذة عند الوحي، كلنا محتاجين نسمع كلام ربنا الدين بتاعنا كلنا، يع

فينا حد سبق في باب، فينا حد تأخر في باب، فينا حد عنده مهارة في حتة معينة أو في باب من الأبواب، فينا حد مش موفق في الباب ده 
 مخاطبين إن هم يشتغلوا دين. لكن عنده باب تاني، لكن كلنا كل المسلمين هم

 ومفيش حد معفي من هذا، يعني أصل الإيمان العمل. 

 الإيمان بيعرفوه: قول، وعمل، واعتقاد.
()فجوة( ممكن يكون ده أعتقد إن هو Gab، فإحنا لابد إن إحنا نشتغل دين، فكرة إن يكون فيه )-سبحانه وتعالى-إحنا مؤمنين كلنا بربنا 

ة، يعني حاجة فكرية إن حد حاطط في دماغه هو الدين مش بيخاطبني أنا، يعني القرآن مش نازل عشان أنا أعيش به، فيه جزء منه ذهني شوي
 أو عشان أنا أناقش مشاكلي العملية فيه. 

لنسبة لهم في حين إن إحنا لو يعني نظرنا القرآن خاطب الكفار وإحنا أكيد كمسلمين أحسن حالاا من الكفار، يعني خاطب الأعراب اللي با
"تَ بَارَكَ الَّذِي نَ زَّلَ قال:  -سبحانه وتعالى-يعني مش بيسمعوا خالص هو عايش حياة بادية وعالج مشاكلهم، عالج مشاكل العالمين؛ ربنا 

 ٢الفرقان: الْفُرْقاَنَ عَلَىٰ عَبْدِهِ ليَِكُونَ للِْعَالَمِيَن نذَِيراا"
ت، وكل الناس محتاجين نفهم إن الدين ده بتاعنا كلنا. يعني مش أنا مفروض أشتغل دين والناس إن القرآن خطاب للعالم، فإحنا كلنا: أنا، وأن

 تقدم لي دين. 
لا لأ أنا المفروض أشتغل دين، وأنت المفروض تشتغل دين، وكل الناس اللي بتسمعني تشتغل دين، الرجالة تشتغل، والستات تشتغل، 

 ا كلنا، كلنا مسئولين عنه. والأطفال تشتغل، والكبار يشتغلوا ده دينن
 نشتغل دين بأي حاجة نقدر عليها م. حازم:

كلٌ على قدره؛ فيه واحد عنده صوت حلو، فيه واحد عنده موهبة في التقديم، فيه واحد جميل في الدعوة، فيه واحد حلو في   د. أحمد سيف:
 لو في بناء المساجد، أبواب الدين مفتوحة للجميع. التعليم، فيه واحد حلو في الإنفاق، فيه واحد حلو في البذل، فيه واحد ح

يعني عارف من الكلمات الجميلة "الصادق يصنع الله له"، يعني لو إنسان هو صادق في الوصول إلى الله ربنا يفتح له باب يشتغل فيه دين. 
ارحم الناس كلها إلا أنت، لا، لا، لا مفيش، يعني يعني رحمة الله لا تعز على طالب، مفيش حد هيقول والله يا رب ارحمني ربنا يقول له أنا ه

 بينعم ابتداءا. -سبحانه وتعالى-هو ربنا 
 ففكرة إن هل في حد مسئول عن الدين؟ وفيه حد مفروض إن هو يوصل الناس له؟ 

 فيه ناس شايفة كده.  م. حازم:
حول  -صلى الله عليه وسلم- باب من الأبواب، لكن النبي ده ممكن ينفع في العلم مثلا فيوأنا بقول لك أنا ما شفتش ده،  د. أحمد سيف:

المجتمع، حول الناس إلى ناس أهل حق، يعني الصحابة كانوا كل واحد بيشتغل؛ أبو بكر غير عمر، غير عثمان، غير علي، غير طلحة، غير 
 خالد، غير ابن مسعود.

-علمه سبعين سورة من القرآن مع نفسه لوحده! تخيل كده إن النبي  -معليه الصلاة والسلا-يعني خالد بن الوليد مجاهد، ابن مسعود النبي 
، اللي هو أفضل العالمين، اللي هو صاحب العزيمة الجبارة، مفيش حد في العالم -صلى الله عليه وسلم-اللي هو النبي  -صلى الله عليه وسلم

عليه الصلاة -في التغيير ولا في العبودية. يعني النبي  -الله عليه وسلمصلى -كله ولا نبي من الأنبياء، ولا رسول من الرسل عنده عزيمة النبي 
 . -صلى الله عليه وسلم-، -سبحانه وتعالى-أعلى نموذج بشري في عبودية الله  -والسلام

يعني ليه واحد  يقعد مع واحد لوحده يحفظه سبعين سورة. يعني طب ما نعمل حلقة فيها خمسة آلاف واحد، -عليه الصلاة والسلام-والنبي 
 لوحده؟ 

بيدينا بعُد إن كل واحد ممكن يكون مميز في حاجة وهو يرى بابه، ويدور عليه ويبحث عنه، ودي مش  -عليه الصلاة والسلام-هنا النبي 
يعني  -وسلمصلى الله عليه -مسئولية الوسطاء، يعني مفيش حد وسيط بينك وبين الله، الوسيط اللي بينك وبين ربنا هو وسيط بلاغ النبي 

  ١٨٦البقرة: "وَإِذَا سَألََكَ عِبَادِي عَنيِّ فإَِنّيِ قَريِبٌ أُجِيبُ"ربنا بعثه ليبلغ فقط، أما العبودية يقول له: لا،  -عليه الصلاة والسلام-النبي 

"لَّقَدْ كَانَ وذج قدامك يبلغك، يعلمك، يفهمك، يبين لك، يكون نم -عليه الصلاة والسلام-مفيش حد هيخش بينك وبين ربنا، لكن النبي 
 ، يفهمك، يطبق هو الدين، والناس تفهم الآيات دي معناها إيه.٢١الأحزاب: لَكُمْ في رَسُولِ اللََِّّ أُسْوَةٌ حَسَنَةٌ"

إلى أعلى يعني فكرة إن أنت على باب أو إن كل واحد من المسلمين على باب من أبواب الخير اللي يقدر إن هو يتقرب به إلى الله، ويصل به 
الدرجات، شايف إنها من الحاجات المهمة، يعني أذكر مثلاا المرأة اللي كانت بتقوم المسجد، ست بسيطة خالص عايزة تشتغل دين ونفسها 

 تعمل حاجة فكانت بتعمل إيه؟ 
عني حاجة في الشارع كده، هو ما كانش زي المسجد عندنا يعني ما كانش مفروش سجاد، كان ي -عليه الصلاة والسلام-المسجد أيام النبي 

ومليانة حصى، وكان ممكن الكلاب تعدي، والقطط تعدي، وبس إيه هم عرشوها كده؛ عرشوا جزء منه اللي هو الصُفة اللي هي المكان يعني 
 يبقى فيه تعريشة كده وباقي المسجد ناس بتصلي فيه عادي مكان واسع في الفضاء يعني خصصوه للصلاة. 

دم الدين عملت إيه؟ كانت بتروح تنقي الحصى الكبير، ولو في أي حد رمى حاجة، فكانت بتنضف الحصى ده عشان فكانت الست عايزة تخ
الناس لما تيجي تصلي تبقى بتصلي على حاجة متساوية، هو ده إحنا ممكن نقول إيه يعني، هو ده إيه في الدين يعني؟! تفُاجئ بقى إن الست 

 سأل عليها وبعدين قالوا دي ماتت. قال لهم ماتت؟ محدش قال لي ليه؟  -لسلامعليه الصلاة وا-دي لما ماتت النبي 
 دفنوها هم. م. حازم:

 -صلى الله عليه وسلم-بنفسه على قبرها يصلي عليها. هو النبي  -عليه الصلاة والسلام-قالوا له دا إحنا دفناها. راح النبي  د. أحمد سيف:
للدين قليل. أي حد بيشتغل للدين ده على العين والرأس، ومفيش حاجة اسمها واحد ما لوش دور، بيدينا رسالة إن مفيش حاجة اسمها شغل 

 أي حد مسلم له دور. 
 طيب مفيش إلا أدوار معينة بتتوزع! يا تبقى شيخ، يا تبقى قارئ، إما إمام مسجد، يا تبقى داعية، يا إما تبقى طالب علم. 

 يها سعة جامدة قوي في الموضوع ده. لا لا مش كده خالص، معاملة ربنا يعني ف
هو عامة يعني كلام حضرتك يعني أنا عارف إنه صح، بس فعلا الباب ده ما كنش مفتوح، أو إحنا يمكن مش متعودين إن فعلا  م. حازم:

كلام ده في حد ذاته الشيوخ شايفين كده، وشايفين إنه أي حد فينا ممكن يمسك أي حاجة ويجري بيها يحاول يسد أي ثغر. يعني ده أصلا ال
 أنا متأكد إن هو هيشجع ناس كتير إنه إيه ده! هي الناس الجامدة قوي دي شايفة إن إحنا كمان ممكن نبقى معاهم! 

 هو أنا بس عندي نقطة، أنا مصدوم! يعني إيه الشيوخ شايفين كده؟  د. أحمد سيف:
 وعارف إن حضرتك فاهمني  أنا بتكلم جد. م. حازم:

يعني كلمة الشيوخ شايفين كده دي معناها إن إحنا فيه طائفتين في المجتمع، يعني فيه موجة قسمة، يعني فيه حاجة بنقسم  د. أحمد سيف:
ومش الناس عليها، عارف هم بيقسموا الناس إيه مثلا مجتمعيا لأغنياء وفقراء، مثلا رياضيا أهلي وزمالك، يعني فيه ناس قاسمة المجتمع شيوخ 

 شيوخ 
الناس فعلا شايفة كده، عشان كده مثلا لو حد قعد مع مثلا حد شيخ، ولا له سمت معين أو حاجة وبعدين يلاقيه مثلا طيب. إيه  م. حازم:

 ده يا عم ده طلعوا ناس طيبين! ما هم أصلا هم دول الناس الطيبين فأنت فاكر عكس ده ليه؟ 
ع كلام حضرتك اللي هو الشباب عندها طاقة، فلما هو يحس إن إيه ده! فده اللي أنا نفسي أمسكه كده أقوله للناس، لأن لما الناس تسم

 أنا ممكن أبقى مثلا عندي إبداع وأطبقه في حاجة دينية مثلا؟
 طب ما أنا كنت هروح أعمله في حتة تانية، كنت هروح مثلا أعمل فيديوهات على اليوتيوب مش عارف أكل مثلا ولا أي حاجة. 

شباب تحس إن هو إيه طب ما أنا يعني أنا عملت حلقة مثلا مع الشيخ أحمد عبد المنعم زمان. فأنا أصلا إن هو فالباب ده ممكن يتفتح وال
 قبَِل فده بالنسبة لي كان تصديق إنه إيه ده يا شيخنا يعني أنت شايف إن أنا معاكم في حوار الدين دا؟!

 حلوة معاكم دي.  د. أحمد سيف:
نا اشتغل، أطلع طاقتي، وإبداعي للناس، مفيش أحسن من معاملة ربنا سبحانه وتعالى، يعني أحيانا كده أنا معنى جميل قوي إن إحنا بدل ما أ

طبيب فأنا بيجي لك مثلا يعني مريض مثلا بياخد هيروين عنده سبعة عشر أو ثمانية عشر سنة. ده عشان يوصل للمرحلة دي من الإدمان 
عشان يعمل له عملية عشان عنده مشكلة في شرايينه اللي هو بهدلها من كتر الضرب، أو وإن هو وصل إن هو يقعد تحت يد جراح أوعية 

 من كتر الحقن. بتبقى قاعد تفكر كده ليه؟ ليه؟ 
بيرضي العبد، وبيغني العبد، وبيوفق العبد، وبيهدي العبد، والإنسان لما بيروح لربنا ربنا  -سبحانه وتعالى-يعني معاملة ربنا أحسن، وربنا 

 عامل معه معاملة أحسن من أي معاملة. يعني أنت هتتقرب عند الناس شبر هيدوك نص شبر، هيجحدوك.بيت
هَا مَاوَاتِ وَالْأَرْضِ وَالْجبَِالِ فأَبََيْنَ أَن يَحْمِلْنَ هَا وَأَشْفَقْنَ مِن ْ نسَانُ ۖ إِنَّهُ كَانَ ظَ  "إِناَّ عَرَضْنَا الْأَمَانةََ عَلَى السَّ "وَحَملََهَا الْإِ ، ٧٢الأحزاب: لُوماا جَهُولاا

 هيظلمك، وهيجهل عليك، وهيضيع مجهودك، واللي أنت عملته قيراط هيقول لك لأ أنت لك ثلاثة أرباع قيراط لأن هو طمعان. 
يبك خطوتين، هتمشي ذراع، ، يعني أنت هتمشي خطوة، هج١"وإنْ تَ قَرَّبَ إلَيَّ بشِبْرٍ تَ قَرَّبْتُ إليَْهِ ذِراعاا"بيقول:  -سبحانه وتعالى-لكن ربنا 

 هقربك باع. 
 الحمد لله.  م. حازم:

 اللي هو معاملة مفيش حد في العالم هيعاملك زي ربنا.  د. أحمد سيف:
 عارف ربنا بيقول لك أنا بشتري منك دمعة عينيك، بشتري منك التفاتة عينيك، بشتري منك نية قلبك. 

 عني عارف دمعة من خشية الله )رجل فاضت عيناه( ربنا يغفر بها الذنوب، كلمة.هو مين في الدنيا لو قلبك تقلب في المشاعر، ي
 خليك بتشتغل في شركة وبعدين قلت لهم شوية كلمات، هيدوك كم يعني؟

 بيشتري منك لفظ أنت بتقوله بلسانك يوميا، اللي هو واحد بيقرأ قرآن فيقول لك لأ ده مش بشتري منك اللفظ أنا -سبحانه وتعالى-ربنا 
بشتري منك الحرف "لا أقولُ )آل م( حرفٌ ولكنْ )ألفٌ( حرفٌ و)لامٌ( حرفٌ و)ميمٌ( حرفٌ" صحيح الترمذي، وبعدين هو ربنا محتاج العبد؟ 

 لا لا خالص. 
إحنا مش  فكرة إن إحنا نشتغل لربنا، أو إن الشباب أو الأمة عموما الرجالة الكبار، الصغار، إن المسلمين كلهم يكونوا يشعروا بمسئولية

 ضيوف، يعني سيدنا جبريل ما نزلش مثلا على الشيخ فلان وقال له على فكرة أنت مسئول عن الدين وعليك أن تقيم الدين، خالص. 
لُوا"هو الراجل لما قرأ القرآن حس فيه مسئولية أنه يتحملها  اَ عَلَيْهِ مَا، ٥الجمعة: "مَثَلُ الَّذِينَ حمُِّ لْتُمْ" "فإَِن تَ وَلَّوْا فإَِنمَّ لَ وَعَلَيْكُم مَّا حمُِّ  ٥٤النور: حمُِّ

 أنت بتتحمل، التحمل ده هل لطائفة معينة، لمجموعة معينة، لأسرة معينة، لمواصفات معينة؟ خالص.
التحمل ده لكل من قرأ القرآن، بغض النظر بقى هو مستواه إيه في مفردات الأوامر الشرعية، يعني ممكن واحد يكون مفرط في باب من 

 الأبواب، بس هو له باب تاني.
 وكان بيشرب الخمر!  -صلى الله عليه وسلم-عارف لما صحابي خرج مقاتلا مع النبي 

ثلا إحنا متوقعين دائما إن الأعمال الصالحة مترتبة على بعضها البعض، يعني واحدة تقولك أنا مش هينفع إن أنا أتحجب إلا لما أكون مظبطة م
 ألبس لبس محتشم إلا لما أكون مثلا بعمل كذا في قراءة القرآن، أو ليا علاقة كويسة مع والدتي مثلا في كذا.الصلاة، مش هينفع إن أنا 

 يعني دائما في صور ذهنية كدا، صور فكرية من دماغ الناس تلزمها إن أنا مش هينفع 
 يا إما كل حاجة يا إما مفيش م. حازم:

 مين هيبقى كل حاجة؟ وبعدين كل حاجة دي بقى، ما هو  د. أحمد سيف:
 ، كل حاجة دا مين؟ محدش هيعرف يبقي كل حاجة في كل وقت.-صلى الله عليه وسلم-كل حاجة دا النبي 

حتى لو فيه صديقين )أبو بكر(، يعني عمر معرفش يبقى الصديق، فخلينا نبقى واقعيين إن إحنا غالبا هنبقى عندنا أبواب مقصرين فيها، 
 اب كلنا بنبقى محتاجين إن إحنا نتناصح فيها، ونتعاون فيها.وأبواب مجتهدين فيها وأبو 

 الرجل بقى الصحابي دا كان بيشرب خمر! دي كَبيرة!
أنت النهاردة لما تشوف شاب بيشرب خمر تبصله كدا يعني أنت بتعمل كبيرة من الكبائر! يعني دي حاجة صعبة أوي! دا الخمرة أم الخبائث! 

طان، دي الخمرة دي أنت متخيل )لعن اللهُ في الخمرَ عشر( لعن مش الخمر؛ لعن الخمر وساقِيَها وحاملَها دي الخمرة دي رجس من عمل الشي
د مش والمحمولةَ إليه وبائعَها ومبتاعَها وعاصرَها. اللي هو أنت بتتكلم في كل سبب مباشر في المخدرات دا بيتعرض للعنة، لعنة دا يعني واح

 على ده، يعني الإيمان بيخليك تدخل الجنة ابتداءا. هيعرف يدخل الجنة لحد ما يعدي 
"إِنَّ الَّذِينَ آمَنُوا وَعَمِلُوا الصَّالِحاَتِ أُولَٰئِكَ هُمْ خَيْرُ الْبَريَِّةِ * جَزَاؤُهُمْ عِندَ رَبهِِّمْ جَنَّاتُ المؤمن الذي صح إيمانه اللي هو لفظ الإيمان اللي هما 

  ٨:٧البينة  نْهاَرُ"عَدْنٍ تََْرِي مِن تَحْتِهَا الْأَ 
 إن هؤلاء أهل الإيمان اللي هو الإسلام، والإيمان، والإحسان اللي هي مرتبة من مراتب الدين. 

 الإيمان ده مقتضاه إن واحد يدخل الجنة بلا عذاب. 
لا يدخلُ الجنَّةَ من كانَ "كبر مثلا فيه معاصي يقول لك لا دي لازم يعدي على النار، إلا أن يرحمه الله، وإلا يكون عنده حسنة ماحية. زي ال

 ، الكبر ده لازم يتخلص منه الأول.٢"في قلبِه مثقالُ ذرَّةٍ مِن كِبرِ 
نَُّ ملعوناتٌ "زي المتبرجات   .، زي الخمر3"العنوهُنَّ فإنهَّ

 وزي الزنا م. حازم:
وفضل الله  -سبحانه وتعالى-حوها، يا إما مغفرة الله بقى كبائر، فيقول لك لازم هو يا إما عنده حسنة تغطيها، يا إما توبة تم  د. أحمد سيف:

واسع، لكن فيه معاصي منصوص إن دي معصية لازم صاحبها إيه؟ هيعدي الأول على النار، لازم، أوعى تتخيل إنها دي هتعدي، دي ما 
 بتعديش. 

كنش فيه منظور، ما كنش فيه مستوى من مستويات فالصحابي بيشرب خمر، وهم كانوا زمان متعودين على الخمر يعني ما كنش فيه أفق، ما  
 الحياة إن حياة مايكونش فيها خمر.

هو المجتمع كله  !واحد فايق إيهمبيشربش خمرة يعني واحد  إيهيعني تحريم الخمر نزل تدريجي لأن الناس كانت عايشة أصلاا هو مش فاهم يعني 
ازاي يعني واحد  ؛رج للقتال وبعدين شرب خمر، فالصحابة صعُب عليهم الأمرصحابي خالسكران، المجتمع كله سكران ده سنين، فهنا لما 

 !خمر يشرب
 يعني هو شرب هو معروف عنه ده؟ :الصديق حازم م.
ومنهم  ،المعركة، فالصحابة منهم اللي غضبهم في القتال وبعدين شرب الخمر أثناء اهو كان بيشرب الخمر وبعدين خرج مع سيف:أحمد  د.

 -عليه الصلاة والسلام-، هنا النبي ٤"لا تَ لْعَنُوهُ، فَ وَاللََِّّ ما عَلِمْتُ إنَّه يحُِبُّ اللَََّّ ورَسولَهُ": -صلى الله عليه وسلم-قال النبي اللي شتمه، ف
رار على بيعلمنا إن طب ما هو الراجل أهو يا جماعة عنده كبيرة من الكبائر بس هو بيجاهد نفسه، وبيجاهد نفسه على فكرة يعني ده مش إق

ذم الخمر وذم شاربها ونزل  -سبحانه وتعالى-شارب الخمر، وربنا  دّ نهى عن الخمر وح -عليه الصلاة والسلام-شرب الخمر، لأن النبي 
وإن الإنسان لا ينبغي إن هو إذا كان مرتكب  ؟ آه بيحصل،التدريج التشريعي، لكن المقصد إن اجتماع الحسنات والسيئات أحياناا بيحصل

يعني كم  ،والطاعة بتجيب طاعة، ورحمة الله واسعة .إنما يزاحمها بالطاعة ،أو قائم على كبيرة مش عارف يتخلص منها إنه يستسلم لهاكبيرة 
، ده هو بيبدأ بس باب وبعد كده من واحد بل أعتقد إن هو ده الأغلب أصلاا إن الناس مش بتتخلص من كل حاجة في كل وقت مباشرةا 

فربنا  ،فيبدأ يفهم فيبدأ يتعلم أكتر فيبدأ يتخلص أكتر فيبدأ يتوب أكتر فيبدأ يتعلم أكتر فيبدأ يعمل أكتر ،باب آخر بتلاقي ربنا يفتح له
بن الخطاب مثلاا، يعني عدد قليل من بقرار مثلاا كده يعني ممكن عمر  يفتح له باب آخر من أبواب الخير، يعني لا أعلم حد اللي هو اتغير

 ء مثلاا يقول لك ده فلان كان حرامي وبعد كده تاب، وفعلاا لما تاب بقى حاجة تانية خالص بس دا مش غالب الناس.السلف حتى من العلما
تبقى مستمر فيها، وإن الحسنات لازم طور لازم تبتدي في حاجة و تبس لازم يبتدي يعني لازم عشان تبتدي في الدورة دي وت :الصديق حازم م.

 بتتكلم عليه.  يذهبن السيئات دا اللي حضرتك
احنا جايين نتكلم عن رمضان بس أنا مش عارف عادة مبحبش أعطل الدنيا وهي ماشية وحاسس إن حضرتك مبسوط في الكلام إن شاء 
الله يعني، بس أنا مش حاسس إن رمضان جاي، يعني احنا دلوقتي مثلاا في أيا كان بقى تلات أسابيع، شهر، شهر ونص، أياا كان يعني الناس 

رج امتى أو احنا فين بالظبط في السنة بس رمضان قرب، وأنا ببقى خايف جداا إن أنا أبقى من الناس اللي دا مش فارق معها أو مش بتتف
توترت دلوقتي بس طب وبعدين يعني المفروض أبقى أستعد من دلوقتي؟ طب أنا عارف إن مل ايه، طب ماشي رمضان قرب وأنا عارف هع

إنه اللهم بلغنا رمضان، فأنا أولاا هل إن أنا مش حاسس مثلاا  -سبحانه وتعالى-شهور متحمسين وبيدعوا ربنا  الصحابة بيبقوا قبلها بست
 هل المفروض عقليتي تبقى مختلفة في وقت زي ده؟ ؟بشوق أو مش حاسس إنه أنا لازم أستعد هل دي مشكلة

بيفكر هو امتى  ، هون الباب مقفول طول السنة، وبعدين هو بقى منتظراه، لما يكون حد مثلاا عايز يشتري عربية معينة وبعدي سيف:أحمد  د.
فخلينا أو العقود هتتفتح عشان هو يحجز، فهو بيبقى متربص أو منتظر أو مترقب أو قاعد يفكر امتى، يعني هو عايز حاجة،  ءباب الشرا

 نتكلم هو احنا عايزين الجنة؟
 أكيد إن شاء الله. :الصديق حازم م.
؟ سؤال مهم أوي، لأن أنت في الآخر خالص لو العالم كله قرر إن أنت تبقى كويس وأنت مش عايز تبقى إيهسؤال أنت عايز  :سيفأحمد د.

ولو العالم كله قرر إن أنت لازم تبقى وحش ولازم تبقى دماغك في أقصى الشمال وأنت مقرر إنك تمشي في  كويس، والله ما تبقى كويس.
ء الإنسان عموماا في إرادته، يعني ربنا جعل لك إرادتك لها سُلطة على قلبك، لها سلطة على عينيك، لها سلطة بلا .طريق معين، هتقدر تعمله

يدي أو عايز أمسكها كده، إية التانية، عايز آكل، عايز أمد على أذنك، لها سلطة على حياتك، يعني أنا عايز أبص لك أو عايز أبص الناح
نْ يَا وَزيِنَ تَ هَا"بيخاطب إرادتك،  -لىسبحانه وتعا-أنا حر، فأنت ربنا  "وَمَنْ أَراَدَ الْآخِرَةَ وَسَعَىٰ لَهاَ ، ١٥هود: "مَن كَانَ يرُيِدُ الْحيََاةَ الدُّ

 نفسه أنت عايز ايه؟لل واحد يسأله ؟ دا سؤال مهم جداا محتاجين نسأله لنفسنا، وكإيهأنت تريد  ،١9الإسراء:سَعْيَ هَا"
 .ه بجد يعنيعايز اي :الصديق حازم.م

اه مفيش حد معاك مش هنمثل يعني مش هنقعد نقول لبعض عشان الناس تقول علينا كذا، دعك من الناس ودعك من نظر  سيف:أحمد د.
؟ أنت من جواك من أعماق قلبك، في خلوتك، أنت براحتك، كلنا ضعفاء، إيهالناس وكلام الناس واللي يقول يقول، أنا بسألك أنت عايز 

، كلنا فينا النزعة البشرية اللي فيها الظلم والجهل والهلع والفزع والمنع ٥"كلُّ بني آدم خَطَّاءٌ، وخيُر الخطََّائِيَن التوابون"لنا خطائين، كلنا بشر، ك
"والجزع  حَّ ضعيف، هنا أنا  ، إلا من زكاها، يعني إلا من زكى نفسه إلا من طهّر نفسه لأن أصل البشري١٢٨النساء: "وَأُحْضِرَتِ الأنَفُسُ الشُّ

اللي عايز ربنا هيبقى دايماا بيدور على الوقت ؟ إيهعشان أقول أنا عايز رمضان أو ليا تصور عن رمضان، هسألك سؤال الأول احنا عايزين 
نفسي إن أنا  يعني أنا مش عارف يبقى عندي همة إن أنا أرضيه، طيب نفسي إنه يغفر لي، اللي ربنا فيه بيرضى أو الوقت اللي ربنا فيه بيغفر،

متعذبش، مفيش بقى فرصة في السنة كلها أي إنسان مؤمن أو أي إنسان مسلم بيحب ربنا أو عنده إرادة حقيقية لدخول الجنة، مفيش فرصة 
قال من غير ما  -سبحانه وتعالى-لهذا مثل رمضان، مفيش حاجة أحسن من رمضان، ليه؟ عشان رمضان بدايةا الله اصطفاه، يعني هو ربنا 

بيتكلم عن  -صلى الله عليه وسلم-محدش مننا طلب إن كل ليلة عتقاء من النار، النبي  ، اللي هوتم تعوزوا أنا هعمل لكم ده، بفضله يعنيأن
"مَن صامَ رَمَضانَ إيماناا تغُفر الذنوب كلها، كل الذنوب، ، محدش طلب إن ٦د كل فطر عتقاء وذلك في كل ليلة""إن لله عنرمضان بيقول: 

مَ مِن ذَنبِْهِ"ساباا غُفِرَ واحْتِ  هو بيقول للناس أنا مش عايز منكم أنتم جزاء، لكن عايزه من ربنا، يعني  احتساباا ، إيماناا هو مصدق، ٧ له ما تَ قَدَّ
مل كل الناس بتدور على حاجة أو بتعمل حاجة عشان تاخد حاجة، أي إنسان في العالم بيعمل مجهود هو عايز من وراه حاجة، لو إنسان ع

مجهود ومش عايز من وراه حاجة ده إنسان سفيه، ده مجنون يعني بيضيع مجهوده وبيضيع وقته، أي حد في العالم بيعمل حاجة هو عايز من 
اَ نطُْعِمُكُمْ لِوَجْهِ اللََِّّ وراها حاجة، المؤمنين مصدقين، مصدقين إن هم عايزين الجزاء بس مش من البشر، عايزين الجزاء من الله،   لَا نرُيِدُ "إِنمَّ

بس مش عايزينه منكم، يعني إن هو بيبذل بس  ، هم عايزين جزاءا وشكوراا عايزين جزاءا وشكوراا ، هم مش 9الإنسان:مِنكُمْ جَزَاءا وَلَا شُكُوراا" 
تقول صائم، أنا صايم حتساباا، إن هو بيقول أنا مش صايم عشان الناس ا، ده إيماناا و -سبحانه وتعالى-؟ عايز الأجر من الله إيههو عايز 

  اللي فات. ذنبه، كلعشان أنا عايز أتقرب إلى ربي، غُفر له ما تقدم من 
 حتساباا دي عشان أنا دايماا بحس إن أنا مش فاهمها أوي، يعني إن أنا أعمل ده لربنا بس؟ايعني  :الصديق م.حازم

عارف لما في الدنيا كده لما نيجي واحد مثلاا بيعمل حاجة فيقول له  ،-سبحانه وتعالى-حتساباا ده أنا مُحتسب أجر عند ربنا ا سيف:أحمد د.
فييجي التاني يقول له حاسب يقول لا خلاص، يعني لما يجي صاحب المحل واحد يقول له أنا هحاسب يقول  ،حسابها عندي، يقول له خلاص

المثل الأعلى، إن احنا لما نقول ندي أسبق ولله مش عايز منك أنت حاجة، فلان كلمته ع أناأنا اتفقت مع فلان خلاص  ،له لا خلاص
ن، حتساباا عند الله يعني أنا لا أريد من الناس جزاء ولا شكورا، أنا محتسب الأجر، محتسب بقى القيام، محتسب الصيام، محتسب قراءة القرآا

، يلا يا جماعة الواحد بقى هيطير إيهأنا رمضان شهر مش عبادات حلوة هتتأدى، يعني ميزة رمضان مش إن شوية عبادات حلوة بتتفتح إن 
هيبقى سهل لأن  وقيام الليلتلاتين يوم هتقوم والناس كلها بتقوم،  !م تلاتين يوم في السنة غير رمضانهو في حد بيصو  ،تلاتين يوم هتصوم

لمساجد، أنت مش رايح تقوم الليل في ا قومل بالتجمع، فتلاتين أو تسعة وعشرين يوم على حسب يعني، الشهر كله الناس بتالطاعات بتسهُ 
، يعني أنت تلاتين يوم الناس بتقرأ القرآن، تلاتين يوم الناس بتدعي، flow  مشكلة، ده أنت لو عملت كده أنت مع ال هوأنت حاسس إن في

سك وقفة كده مفيش فرصة طول السنة يتعمل فيها ده زي رمضان، الفرصة الأعظم إن أنت مش بس تَاهد نفسك، أو إن أنت تقول لنف
؟ وهنمشي ازاي؟ لا ربنا بيعرض عرض أعلى إيهاحنا محتاجين بعد الصيام والقيام والقرآن ده نفكر هو احنا طريقنا فين؟ وعايزين  ،بقى كفاية

لاة عليه الص-عمله بقى، يعني النبي  -عليه الصلاة والسلام-؟ إن أنت تدخل الجنة، ده اللي النبي إيهفي رمضان، العرض الأعلى دا 
الصادق الأمين مؤدب صاحب أخلاق، إلى إنه يبقى رسول الله كان في رمضان، الصديق تحول إلى إنه  اسمهتحول من رجل عادي  -والسلام

لَةِ الْقَدْرِ" "إِناَّ بداية القرآن في رمضان،  ،بقى الصديق في رمضان، بداية الوحي أول اقرأ، أول  ، يعني أول نزول القرآن،١القدر:أنَْ زَلْنَاهُ في ليَ ْ
اتغير في رمضان، الأمة كلها  -صلى الله عليه وسلم-النبي إنه يتعرض لنور الوحي الذي غيّر العالم،  -صلى الله عليه وسلم-بداية النبي 

اوية نزلت اتغيرت في رمضان، المجتمع البشري اتغير في رمضان، الأمم عبر التاريخ سيدنا إبراهيم وسيدنا موسى وسيدنا عيسى، الكتب السم
لامُ أوَّلَ ليلةٍ مِن رمَضانَ، وأنُزلَِتِ التَّوراةُ لسِتٍّ ن": -صلى الله عليه وسلم-حديث النبي في رمضان،  زَلَتْ صُحُفُ إبراهيمَ عليه الصَّلاةُ والسَّ

انَ عَشْرَةَ خلَتْ مِن رمَضانَ، والقُرْآنُ لأربعٍ وعِشرينَ خلَتْ مضَيْنَ مِن رمَضانَ، وأنُزِلَ الإنجيلُ لثلاثَ عَشْرَةَ خلَتْ مِن رمَضانَ، وأنُزِلَ الزَّبوُرُ لثم
"إِنَّ الشَّيْطاَنَ لَكُمْ ، وأنا هقولك على نقطة واحدة بس كل الناس في العالم لها محبين ولها أعداء، ربنا بيقول: رمضان شهر تغيير، ٨مِن رمَضانَ"

ذُوهُ عَدُوًّا"  د بالك اوعى ترمي بسهم أو تضرب حد هو مش عدوك، اعرف عدوك مين، فزي ما أهل الإيمان بيقول لك خ ،٦فاطر:عَدُوٌّ فاَتخَِّ
ابُ النارِ "إذا كان أولُ ليلةٍ من شهرِ رمضانَ صُفِّدَتِ الشياطيُن ومَرَدةُ الجنِّ ، وغُلِّقتْ أبو فرحانين برمضان ومستنيين المغفرة ومستنيين الجنة، 

ابُ الجنةِ فلم يغُلقْ منها بابٌ، وينُادي منادٍ كلَّ ليلةٍ: يا باغيَ الخيِر أقبلْ، ويا باغيَ الشرِّ أقْصرْ، ولِله عتقاءُ أبو  ، وفُ تِّحَتْ فلم يفُتحْ منها بابٌ 
شياطين بتصفد لأجل رمضان، وأنت شيطانك بيصفد لأجل إن أنت  هتيمية بيقول لك في بناسلام ، شيخ الإ9، وذلك كلَّ ليلةٍ"من النارِ 

وعلى قدر قوة الصيام على قدر قوة تكبيل وقيد شيطانك أنت، يعني كل واحد فينا جواه شيطان لازم يبقى فيه صراع يعني،  بتصوم وتقوم،
 .ي رمضانشيطان أو تصرعه أو تستغل قيوده ز اليقول لك أنت بيتفتح لك أبواب مش هتعرف تتغلب فيها على 

في  إيهولو هيبقى في نصيحة واحدة بس نعمل ، لرمضان الشيطان بيستعد رمضان زي ما المؤمنين بيستعدواقول لك فرمضان محتاج مننا لو ه
والمساجد مليانة كبار، والمساجد  ،والمساجد مليانة شباب رمضان؟ هقول لك اتخذ صاحب صالح تطلع به معاك طول السنة من رمضان،

صغير، أكيد هتجد  ،كبير  ،ضعيف ،قوي ،فقير ،غني ،المجتمع مليانة أطفال، والمساجد مليانة نساء، فأنت مهما كنت هتبقى في أي طائفة في
اض وترى خير هذه الأمة في رمضان، كل واحد يشوف له هتجده في الطاعات، رمضان الخير فيّ  ،لك صاحب صالح هتجده في المساجد

 صاحب يمسك فيه عشان طول السنة هتعرف قيمته.
ز أجمعهم، حضرتك قلت الشيطان بيستعد لرمضان دي حاجة مرعبة جداا، حضرتك حضرتك قلت كذا حاجة دلوقتي أنا عاي :الصديق م.حازم

قلت تتخذ صاحب ودي حاجة مهمة جداا، اللي أنا عايز أعرفه قبل ما أخش في النقط دي إن الشيخ أحمد سيف أو الدكتور أحمد حضرتك 
 فعلاا؟ إيهدلوقتي ورمضان خلاص على الأبواب؟ حاسس  إيهحاسس 

عارف اللي هو اللي بيجري طول السنة وحاسس إن هو هيرتاح، فنفسي أدخل رمضان،  ،سس إن أنا مقلق، يعني فرحانحا سيف:أحمد د.
 رمضان راحة. !سؤال صعب

 ازاي دا رمضان متعب جداا؟ :الصديق م.حازم
اللي عاش رمضان في ية"، كان عمر له كلمة جميلة أوي يقول "لا يعرف الإسلام من لا يعرف الجاهللا لا خالص خالص،   سيف:أحمد د.

يا عمي رمضان ده أحسن حاجة في الدنيا، رمضان ده أحلى زمن هيعدي عليك في  إيهمعصية وبعدين عاش رمضان في طاعة صعب، متعب 
 ،الهمة رمضان ،رمضان سماع القرآن وقراءة القرآن ،رمضان الدعاء ،رمضان التوبة ،رمضان التغيير ،الدنيا، رمضان أنت بتقرب، رمضان القرب

رمضان نقلة، يعني هل رمضان متعب؟ لأ خالص، رمضان متعب على المنافقين ربنا يعيذنا وإياكم من النفاق،  ،رمضان الصبر ،المراقبةرمضان 
وإن هو نفسه يقرب  واحتياجهاللي هو بيتعامل مع الموضوع تعامل يا عم خلص أنا مش عايز أصوم أصلاا، لكن اللي عارف ضعفه وعجزه 

في عوائق بتمنعه من القرب، بالنسبة له رمضان ده الكارت اللي أنت بيه بتدخل أي حتة، يعني ده النقلة من غير فلوس، من غير  بس هو
 .مجهود

مفيش ليه مقلق؟ إن أنت مش عارف هل هتقدر تعبد ربنا على العبودية اللي أنت مفروض تعبدها؟ يعني دي نقطة معلش هقول فيها دقيقة، 
يعني ليس الأعمى  ،تانيالطالب إنه يعمل اللي هيعمله ، ومفيش حد فينا مُ -سبحانه وتعالى-اللي ما بين التاني وما بين ربنا حد فينا عارف 

هو عبوديته هنا إن هو يعف، إن هو ميسألش الناس  ءالأغنياء، لكن الفقرا ؛يعني الناس في رمضان بتطلع الزكاة كالبصير، ولا الغني كالفقير،
؟ لو قست إيههو مش معاه، فيبقى السؤال هو أنا المطلوب مني لإن يطلع زكاة  إن هو يرضى، لكن مش عبوديته إن هو ،و يجتهدإلحافا، إن ه

                                                      
 المجمع الأوسط للطبراني 8

نفسك على الأقل منك، الأقل منك هنا ده مش تقليل من أحد إنما أقصد على حد تاني أنت تراه بيعبد ربنا بطريقة معينة، اللي هو واحدة 
ش بتلبسي الحجاب؟ تقول لك يا عم أنا صحباتي كلهم مصاحبين وعندها خمسين واحد صاحبها وبتعمل وبتعمل وبتعمل، مثلاا بتقول لها ليه م

دا أنا يعني بس هي دي الحاجة الوحيدة اللي أنا مقصرة فيها، فلما بتقيسي نفسك على حد أقل منك أو واحد مثلاا تقول له أنت ليه مش 
أنا أصحابي كلهم بيزنوا مثلاا أو بيشربوا مخدرات أو بيعملوا كبائر، ويعني أنا بالنسبة لي الناس دي شيخ، بتصلي في الجامع؟ فيقول لك يا عم 

 المطلوب من الواحد؟ إيهفأنت هنا بتقول له أنت مش هتحاسب على نظرة هؤلاء، فالواحد بيفكر دايماا يعني يا رب يوفقنا لطاعته، هو 
 لاا ثحضرتك مبتحسش م، لاا ثربعين مأ ،خمسة وتلاتين ،تلاتين ،كتير  رمضاناتيعني مريت على طب حضرتك بفضل الله  م. حازم الصديق:

 .ازاي بتعرف تعلي كمان يعني زي ما حضرتك بتقول دلوقتيو  ،و مش متحمس زي زمانأ ،مثلاا اتعودت  أنانه عادي إ
،هو  عن الوحيد الواسإلك أقو خليني  ،أويسئلتك عميقة أ د. أحمد سيف: كل   !لا الصلاةإ ،لّ لو عملت نفس العمل كل يوم همِ  أنايعني  اللََّّ

 !سجدة لها طعم تاني
!سبحان ، فعلاا  م. حازم الصديق:  اللََّّ

هْدِنَا الصِّراطَ ا"الدعاء دعاء الفاتحة  أعظم ،بتقول أنتيعني  ،ل من عبادتهواسع يعني أنت مش هتمِّ  ،ربنا واسع! خالصاه  د. أحمد سيف:
 يا عم سيبك مني ،مرة ١٧بتدعي كل يوم  أنتدا  ،٧:٦الفاتحة: "صِرَاطَ الَّذِينَ أنَْ عَمْتَ عَلَيْهِمْ غَيْرِ الْمَغْضُوبِ عَلَيْهِمْ وَلَا الضَّالِّينَ *  الْمُسْتَقِيمَ 

، احنا ناس على باب  أنا  -سبحانه وتعالى-ربنا  ده هو ؟ليه ،بيدعي في كل صلاة اهدنا الصراط المستقيم -صلى الله عليه وسلم-النبي اللََّّ
 .٥٢الشورى: "وَإِنَّكَ لتََ هْدِي إِلَىٰ صِرَاطٍ مُّسْتَقِيمٍ " !هداه ويهدي به الناس

الحياة فيها كمية  ،حياة كتير ،خرآمع كل دعاء أنت بتستشعر احتياج  ،خرآمع كل دعاء أنت بتستشعر معنى  ،واسع -سبحانه وتعالى-ربنا 
اللَّهُمَّ لَوْلَا أنْتَ ما "عارف ، يا رب لولا هدايتك مش هبقى موجود أنا، محتاجك أنا ،وقف بتقوله اهدنيكل م  أنتف ة،اختيارات غير عادي

نَا ،اهْتَدَيْ نَا نَا فأَنَْزلَِنْ سَكِينَةا عَلَي ْ قْ نَا ولَا صَلَّي ْ نَا ،ولَا تَصَدَّ ل للصحابة لولا بيقو  -عليه الصلاة والسلام-النبي كان   ١0"وثَ بِّتِ الأقْدَامَ إنْ لَاقَ ي ْ
 هنهتدي! ربنا احنا مش

احنا محتاجين  ،ل الطاعةثاحنا بنم ،ن احنا مش بنعمل الطاعةإ ؟المشكلة فين ،مشكلة هلأ احنا هنا في ؟ل منهابمِّ  أناهل الطاعة  أنان إفنقطة 
 هسأل نفسي سؤال: ليه؟وعشان نعمل الطاعة  ،نعمل الطاعة

بستغفر  أنا ،عمل حلقة نفسي ربنا يقربنيأجاي  أنا ،تقرب من ربناأعايز  أصليواقف  أنا ؟إيهعايز  أنت :لقةالح أوللته في و ق أناالسؤال اللي 
علم الربنا يرزقنا  ،مش بعمل ده أنا دا أنامش -، خطأت وصدقة السر تطفئ غضب الربأ أناع فلوس بقول بطلَّ  أنا ،نفسي ربنا يغفر لي

 ةعامل أناده شكلك وحش تقولهم  إيهن واحدة تلبس حجاب فالناس تقولها إ ،ي حد بيعمل طاعةأ هنا إنبتكلم  أنا، -العمل الصالحو النافع 
له  رجيعني الد ؟مقفلها ليه كده أنت فيجي يسحبه ويقوله يا عم -هل الرشوةأمن  إياكنا و يذربنا يع- مثلاا  ةشو ر ن واحد بيبطل إ ،ده لله

، طَعاماا أحَدٌ  أكَلَ  ما"باكل من الحلال  أناقوله يا عم يفب ،كتر من كدهأحاجة  مش هنعمل مفتاح يعني هنفتح بس  مِن خَيْراا قَطُّ
 ،صدقني مش هكافئك أنا، مش ربنا أنابقوله ، أنا أناولو هو عملها عشاني  ! هيتعبلو هو مش عاملها لله فعلاا ، ١١"يدَِه عَمَلِ  مِن يََْكُلَ  أنْ 

 أنتيعني لو  !مفيش حد هيقدرك ،لا للهإع عمرك ضَ لا تَ حبيبي  ،دول العالم هتقدر تكافئكالعالم ولا جماعات العالم ولا تصورات  ولا شيوخ
ديها لحد أمينفعش  أنا ؟ي نفسي دي لمينهدِّ  أناهتقول  أنت ،ن نفسك لها شأنإمحترم  أنتلو  ،-مش قصدي شتيمة يعني-م نفسك محترِ 

 بقى كريم رحيم. -سبحانه وتعالى-ربنا  ،أصلاا 

طب ما الناس واقفة  بتتعِب، ساعة ١٤طب ما الوقفة في العمليات  ،طب ما الجيم بيتعب ،طب ما لعب الكرة بيتعب ؟بتعِ هل الصيام بي
ن ده إالنهار  رابعةالمشهد الواضح وضوح الشمس في ، تاجر المخدرات بيتعب ،سف يعني الرقاصة بتتعبآ أنا ،طول النهار بتشتغل بتتعب

 أنان إهي القضية مش ، ن هو يعبده هو بيتعبإيعني لو واحد جايب صنم كده وقرر  ،د بيعبد صنم بيتعبلو واح إيهيعني هقولك ، معصية
 ؟فهل رمضان متعب، إيهعايز  أناوبتعب و  ،إيهمستشعر  أناوبتعب و لمين؟ بتعب  أنا :القضية في، هو كل حاجة متعبةا بتعب م

،قلة في العلاقة مع رمضان ن ،يمانإتَديد  رمضان ،ملأرمضان  ،خالص ،لأ خالص رمضان مساحة من  ،رمضان تغيير للنفس البشرية اللََّّ
  ، عبوديات!اليقين ،مساحة من مساحات التوكل ،الرجاء ،الطمع ،الخوف ،مساحات الحب

متخيل  تأن ،رخص من محل تاني بتجري عليهأو عنده كرتونة بيض أرخص من محل أن في محل عنده زيت إده الناس لما بتعرف  ،متخيل أنت
، بيقولك ادخل الجنة في عمرك ،ربنا بيعرض عليك عمرك كله! يوم 30الصالحين في  الله ياءأولممكن تدخل الجنة تبقى من  أنتن إ إيهيعني 

بيقولك ، مسك نفسي خالصأمش عارف  ،ا هي اللي غلبانيغلبها وغالبا أمرة و  غلبنيعندي شهوات مرة ت، رب بضعف يا، رب مش قادر يا
 ه!هضاعفلك كل ،اا جدا رفعك في الجنة درجات عالية جدا أهديك تلاتين يوم و  ،الجنةبيهم دخلك أيوم و  30ك طيب هدي

قاله  ،كرش خالصذا ميقعد فالطالب  ،اكرةذلف ومتين ورقة محتاجين مأاكر يا ابني الامتحان عندك ذاللي هو بيقول له  ،إيهاللي هو عارف 
وبعدين  ،حاضر ،فقاله مش عارف ،لف ومتينضعاف الدرجة في الأأبعشر  صفحة في المادة ديجة في العشرين طب خد عشرين صفحة والدر 

 .يعني خلاص ،عايز تسقط اسقط أنتلو  ،ولو حليتهم هتنجح قاتر قاله طب خد خمس و  ،ضهاكرش بر ذم
واحد مات مجاهد وواحد مات بعدها  هوفي شفت رؤيا أنااللي هو الصحابي بيقوله  ،اللي بتتنزل في رمضان -سبحانه وتعالى-رحمات ربنا 

فازاي واحد مات على ، سنة ده مات على فراشهبواللي بعده  ،على درجات الجنةأوالمجاهد ده ، بسنة واللي مات بعدها بسنة لقيته سبقه
والاتنين  ،واتنين مخلصين ،نينالاتنين مؤم ،يعني ده مش منافق وده مؤمن ؛مؤمنين ، والاتنينوالاتنين مخلصين ؟فراشه يسبق واحد مات في المعركة

ومعروف  ؟ازاي اللي مات على فراشه سبق الشهيد ؟فازاي ده سبق ده ،لإيمانمشهود لهم با والاتنين كانوا ،تقبلهم -سبحانه وتعالى-ربنا 
، الأكبرِ  الفزعِ  من ويَمنَ ، القبرِ  عذابِ  من ويُجارَ ، دمِه من دَفعةٍ  أولِ  في له يغُفَرَ  أن: خِصالٍ  وجلَّ  عزَّ  اللهِ  عندَ  للشهيدِ " الشهيد أجربقى 

نيا وما  من جُ الوَقارِ الياقوتةُ منه خيرٌ رأسِه تا على ويوُضَعَ ، أقاربهِ من سبعيَن إنساناا  في ويُشَفَّعَ  ،الحوُرِ العِينِ  من ويُ زَوَّجَ ثنِتَيِن وسبعيَن زوجةا  الدُّ
،علاء كلمة مات لإ الواحدإن  ،الإسلام ذروة سنام إيهحاجة يعني كده  ١٢"فيها قالوا بما يا رسول  !ن ده واحد تاني يسبقهإمتخيل  أنتف اللََّّ
؟  اللََّّ

 .-صلى الله عليه وسلم-: م. حازم الصديق
 .هاقاله في رمضان فرق مع ،شهد بعده رمضان :فقال د. أحمد سيف:

!سبحان : م. حازم الصديق  اللََّّ
كنت بقول   ،الإيمانهل أسف يعني ما زي ما آ أنا ،ه هنا مش رمضان فرق معه بالزماناعورمضان فرق م ،رمضان فرق معه هفي د. أحمد سيف:

دلوقتي بيبدأ  ، الشيطانعادة حرام ،عادة سيئة ،علاقة حرام ،علاقة سيئة ؛شيطان بيستعد دلوقتيال ،بيستعدوا لرمضان الإيمانهل أمن شوية 
يْطاَنَ إِ " ن احنا في معركة وإالشيطان العدو وبقى لو احنا بنعتبر  خطط  كليعني ،يعد المعاصي اللي يعرف يستقبل بها الناس في شوال نَّ الشَّ

ذُوهُ عَدُوًّالَكُمْ عَ   ،٢٧الأعراف: "إِنَّهُ يَ رَاكُمْ هُوَ وَقبَِيلُهُ مِنْ حَيْثُ لَا تَ رَوْنَهمُْ ۗ" :ن العدو بيستعدإو  ،ان نتخذه عدوا أن احنا علينا إو  ،٦فاطر: "دُوٌّ فاَتخَِّ
يا  :تقوله ،واحد يعمل مشكلة مع والدته في شعبان ويفضل طول رمضان مبيكلمهاش ،يدخلك في عقوق والدين أنتن إبيستعد  فالشيطان

                                                      
 تخريج المسند لشعيب الأرناؤوط 12

 كان البر  ! إذاالوالدين في رمضان مضاعف ريا ابني ب !العدو وقعك في مصيبة أنتيا ابني  ،عليك مضحوك أنتيا ابني  !غلبان أنتابني 
 .ادرجات عالية جدا  أنتففي رمضان  ،غير رمضانبيدخل الجنة في 

والاحتياج يعني ة العاطفي حساس العاطفي والمشاكلالإ متعرفش ،في شعبان أويبتكتر  ومتعرفش ليه العلاقات ،مع واحدة حرامطيب علاقة 
 بتلاقيه يتأجج في شعبان ويقوم يدخل في العلاقة يضيع رمضان عليه.

،سبحان : م. حازم الصديق -نه النبي الأول إفي كلمة حضرتك قلتها في  أنان إما بين  ،حاجة ذاما بين ك أنادلوقتي  أنابص يا شيخنا  اللََّّ
 ؟أناطيب اشمعنى  ،اللي هو ايه أنايعني  ،طمعت أناف ، في رمضانبو بكر اتغيّر أن سيدنا إو  ،الوحي نزل عليه في رمضان -لى الله عليه وسلمص

 !رب ي حاجة ياأاللي هو  ، عبادك الصالحيندخلني برحمتك فيأيعني اللي هو 
ا ا ناس كتيروطبعا  ،يعني الناس اللي بتتغير دي ،عايز من ده أنا  أنان إبس في نفس الوقت حاسس  ،لها قصص في التغيير مع رمضان يعني جدا

سبحانه -ن ربنا إعارف  أنا ،يمكن وأ ،المقصود بالكلام ده أنايمكن مش  ، إنضهحساس ده بر حد بيسمعنا يكون عنده الإ مثلاا و ممكن أ
 .قلقان أنا مثلاا زي ما حضرتك بتقول  أنابس يمكن  ،نأظ أنا مماوسع بكتير أ -وتعالى

 .ايه لي كدهو ق ؟ينا ايهصيعني احنا معا ،بالتوبة مش كانوا اللي ربنا خاطبهم ؛هقولك على كلمة د. أحمد سيف:
 ؟اللي عندي أقول: م. حازم الصديق

 .كتر حدأيعني  ، أكبرولييعني ق ،ل واللهو قاه  د. أحمد سيف:
 ؟تر حاجة وحشة بعملها: أكم. حازم الصديق

 إيه تك،ومشاهد ،وقراءاتك ،وتَاربك ،وسماعك للقصص ،شايف من احتكاكاتك أنتكتر حد أ ،تعملها أنتكتر حد مش : أد. أحمد سيف
 ؟يطلع ومش عارف ويأالطين ونزل تحت  واقع في ن هوإشايف  أنتكتر حد أ

 !قصى الدرجات يعنيأوعندها مشاكل كبيرة مع البنات وبتكلم على ، عرف ناس عندها مشاكل كبيرة مع المخدرات: أم. حازم الصديق
 ؟صح كده ،مالةثيعني زنا ومخدرات حتى ال: د. أحمد سيف

 .ه: أيو م. حازم الصديق
ما  ،سلم حمار الخطابألو  :يعني كانوا بيقولوا كده ،ين عن دهرقفاخاطبهم بالقرآن مكانوش  -سبحانه وتعالى-اللي ربنا : د. أحمد سيف

 !سلم عمر بن الخطابأ
، سلط يشوف كل واحد بيصلي يروح يضربهيعني متخيل واحد مُ  ،نهم مسلمينلا لأإي المسلمين لا لشيء ؤذبيقولوا الراجل ده عمر كان بي

اللي هو الراجل  إيهيعني  ؟جريمته إيههو ؟ شتمك ؟مثلاا  اك في عيالكأذ ؟مثلاا  ورثك مثلاا يعني خد  !عشان تضربه إيهلحضرتك هو عمل  أقول
، سلم عمرأسلم الحمار ما أبتقول كده لو  نتان الناس كإحتى  !فقط الإسلامعلى  ،على الهويةمسلم، بيضربه  ؟يهؤذت أنتده عمله عشان 

 !صبح الفاروقأو  غيّر ولما عمر سمع القرآن ت
 "نَطُوا مِن رَّحْمَةِ اللََِّّ لْ يَا عِبَادِيَ الَّذِينَ أَسْرَفُوا عَلَىٰ أنَفُسِهِمْ لَا تَ قْ قُ ": بيقول ربنا نادى على ده ،مينفعش ربنا يقبلني ناأفيش حاجة اسمها ن مإ

 ،نها بتقسي القلبإلمعصية ومشكلة ا !نفسهم في المعاصيأا على أسرفو  ،كلنفسهم في الأأفوا على ر سأمش  "أَسْرَفُوا عَلَىٰ أنَفُسِهِمْ "، ٥3الزمر:
ن ذِكْرِ اللََِّّ  فَ وَيْلٌ للِّْقَاسِيَةِ "  .العبد طوبتقنِّ ، ٢٢الزمر: "قُ لُوبُهمُ مِّ

 ؟إيهيعني : م. حازم الصديق
ة معصي رامعصية و  رامعصية و  رامعصية و  رامعصية و  رامعصية و  !فايدة امفيش في أناكل ما بتقول   عمل معصيةتيعني كل ما ب: د. أحمد سيف

سمنت لا يستطيع أ !سمنتأا ن القرآن يوصله حواجز كبيرة جدا إفالقلب بيبقى عنده ما بين  ،١٤المطففين: "يَكْسِبُون م مَا كَانوُاْ ى قلُوبهِِ بَلْ راَنَ عَلَ "
: ربنا بيقول، يسمعإنه ا تمنع القلب هو عمل حواجز كتيرة جدا  ، لأنن هو يوصل لداخل القلبإو خطاب الخير أو خطاب الرحمة أالقرآن 

اَ يَسْتَجِيبُ الَّذِينَ يَسْمَعُونَ " من  انطق :من حاجتينقانط، قانط القلب لما بيبقى في المرحلة دي بقى اللي هو بيغرق بيبقى  ،3٦الأنعام: "إِنمَّ
 .من ربه قانطو  ،نفسه

 ؟مثلاا مل يعني فاقد الأ : قانطم. حازم الصديق
ن هو إه ظايفومن و  ،بلاسنه يقولوا يعني من اليأس من الإلأ ؛بليسإتسمى ابليس إ ،ئس محبطيعني يا ،مليعني فاقد الأ: د. أحمد سيف

،يعني لا تيأسوا من رحمة  "تَ قْنَطُوا مِن رَّحْمةَِ اللََِّّ لَا " :فربنا بيقول ،ربنا مش ممكن يقبلني أناو أ فايدة امفيش في أناييأسك يقول  ،ييأسك  اللََّّ
 ،سبحانه وتعالى- ةحمفي ر  مل موجودأ هفس واحد بس هيبقى فينَ  هيعني لو في ،مله أفس هيبقى فيوفيك نَ  ،ملأعايش وفيك  أنتطول ما 

ن إلى إ ةبير قصى نقطة من نقاط المعصية والكَ أن هو ينتقل من إيعني ما بين العبد  ،ممكن تغطي كل اللي فات -سبحانه وتعالى-ربنا  ةحمر و 
قُونَ " ين ومن الناس المتقينالصالحاللََّّ ياء أولهو يكون ولي من  ن هو يكون إو  ،ن هو يكون من الطائعينوإ ،٦3يونس: "الَّذِينَ آمَنُوا وكََانوُا يَ ت َّ

 .رحمة واحدة من رحمات ربنا تتنزل عليه ،-سبحانه وتعالى-من الناس اللي عايشة عمرها لله 
لا واحد إ كذحد هينق أيمفيش ؟ نيذمن كل جانب مين ينق ااطت بيحأون بقى في وسط المعاصي اللي أكلما  أنان إالمفروض  أناهل  أناطب 

 .-سبحانه وتعالى–، ربنا بس
 أنايدي حاجة فإمفيش في  أنان إو  ،ي نفسي بنفسيهنجِّ  أنان إمعتمد بزيادة على  أنان يمكن إبفكر  هكنت لسأصل أنا   :م. حازم الصديق

 . زي ما الناس هتعملصوم احتساباا أمش هقدر  ،قف زي ما الناس بتقفأمش هقدر  أنان إعشان كده شايف 
 ،امسك الحبل أنتمش بقولك  أنايعني  ،كل اللي هيحصل متقاوموش  أنتن في حبل بيتمد فإهو كل اللي هيحصل بس  د. أحمد سيف:

 تعرض لها.ل رحمات يعني لما تنز  ،كل اللي هيحصل ما تقاوموش  أنتف ذ،نقاإناس بتعمل  هوفيينة غرقت عارف لما السف ،حبل نجاة هفي
 اللي هو تعرضوا لها. ،نفحات ؟مش كده ثهو ده الحدي :م. حازم الصديق

 أيام دهره نفحات، ألا فتعرضوا لها.لله في  د. أحمد سيف:
 ؟صح مقصود، كيد رمضانأ :م. حازم الصديق

 ،يامأاصطفى  -سبحانه وتعالى-ن ربنا "، إلهافتعرضوا  ألا نفحات دهرهلله في أيام " ،ن لم يكن حديث لكن هو صحيحإو  ه،ا :د. أحمد سيف
خليك بس كده ، ١3"جَلِيسُهُمْ  بِهمْ  يَشْقَى لا القَوْمُ  هُمُ " وسطهم عارفوكل ده بيقولك ادخل بس  ،اصطفى مشاهد معينة ،ماكنأواصطفى 

نك هتولع فيهم إلزمتها  ،اعتين تلاتةلا سإالنهار  في غالبيعني  ،مبتصحاش أصلاا  أنت ؟خسران ايه أنتناس صايمة يا عم  ،في وسط الخير
صل أن حاجة اسمها إمش مقتنع  أنايعني  ،سف احنا يا جماعة بنعمل كل اللي احنا عايزينهآ أناوليه يعني  ،الصيام واعزم على؟ صوم سيجارة

 .لومية ديظقصة المنعيش يعني بلاش  ا،اتضحك علي أنا أصلو  ،ضعيف أناصل أو  ،مريأمغلوب على  أنا
 ؟إيهفي  :م الصديقم. حاز 

 .لا لا لا احنا اخترنا ده ،في المعصية :د. أحمد سيف
 .احنا عايزين ده ،صح :م. حازم الصديق

 ،بقول لو بتشتغلي رقاصة أنا ؟يَسأ أنايعني هل ، والصادق يصنع الله له ،ن احنا اخترناه وعايزينه فاحنا ممكن نختار الخيرإوبما  :د. أحمد سيف
 .تتوب كفرصة إن ؛لو عملت كل الكبائر ،لو نهبت ،لو سرقت ،لو قتلت ،لمتظلو  ،بتبيع مخدراتلو  ،بتبيع خمرةلو 

 ،صنامأدول كانوا بيعبدوا  !الإسلام انوش كده قبلكصبحوا صحابة مأن اللي تابوا و إواوعى تتخيل ، يقبل الجميع -سبحانه وتعالى-وربنا 
بيصنع  واحد هفي ، يعنيهبلة الفكرة معصيةبس  ،على دماغ واحدمسيطرة  أصل لنت تقو أكن مممعصية  هيعني في أوي!يعني فكرة هبلة 

                                                      
 صحيح مسلم 13

 أعطيني، ات يقوله معلشظة من اللحظوفي لحموجودة!  هي بدونه مشيعني  ،اللي محتاجاهوبعدين بعد ما يصنعها وهي  بنفسه بيده حجارة
 ،هو اللي عاملهن حد يعبد صنم قدامه إيعني فكرة ، هبلة رةفك ،أصلاا هو على وشه هيقع أحبيبي بص  !هبلأنت يا ابني أ ؟مين اللي يعطيك

، الفكرة لى إ أصل ده يقربونا ،للملائكةالسماء، أصل ده ممثل ل ممث أصل ده ،لوهيةل الأممثأصل هو ده  إيهعلى بقى  لك لما ذومع  ،هبلةاللََّّ
 .حمر نها تُ إنا معصيتي أكبر من أمفيش حد يقول يعني  ،تابوا تاب الله عليهم

 .-سبحانه وتعالى- ن احنا مش فاهمين ربناإو  مع ربنا، ما هو ده سوء التعامل: م. حازم الصديق
وكم من رجل  ،أصلاا له إن مفيش إللي بيقول  ،للملاحدة ،فاتح الباب للكفار ؛فاتح الباب للجميع -سبحانه وتعالى-ربنا د. أحمد سيف: 

فلسفة  وهو عنده بقى ،حاجة متجه في اتَاه كل يعني رؤيته بقت ،أصلاا  ، مش شايفخالص بعيدبعيد  ،يعني ضلالكان يعيش في غياهب 
صلى الله عليه -ب بالنبي ذِّ يك عايش ،عايش ضايع، مثلاا ملحد  خلاص هو عايش ،الحياتية والمادية في سياقه بتجعله يفسر كل المعطيات

يعني هل حد ؟ أصلاا  إيهمال المسلمين دول كلهم كانوا أ ،يتغير ثم يسمع القرآن ،عايش في ضلال ،عايش يهودي ،نصراني يشاع ،-وسلم
 .لا لا لا كانوا بيقتلوا بعضأوي، بيعبدوا ربنا بس مش بيعبدوه كانوا الصحابة   مثلاا ن إيتخيل 

نفاق والزكاة الإ ؛الطاعات مفتوحة أبوابكل   ،عيهااأبواب الجنان على مصر فتح ن تُ إو  ،للعالمين-سبحانه وتعالى-فخطاب الوحي ورحمة ربنا 
 ،وقراءة القرآن ،وقيام الليل ،وصلاة الجماعة ،طعام الطعامإو  ،قامة مشاهد الخير، وإوالدعوة ،كل من حلاللألحياء واوالاحتشام وا ،والبر

صة دي الهي نا يعنيأطيب هل  ،جر رهيبأكله مفتوح وكله عليه   ،كله مفتوح  ،وده لوحده قصة ده مفتوح ،القرآن رسةدامو  ،القرآنوتدبر 
 ؟خد ازايأفيقوله  ،بيوزعوا عربياتهناك  إيهاللي هو عارف ، ض بسي حاجة تعرَّ أعشان تاخد لك نا بقو ! أي حاجةأكلها مش هاخد منها 

،ض لرحمات نت عليك تعرَّ أكل اللي ،  بس، امشي في الشارع وهم هيجيبوكله بس قا رش متقد ،قدرشمبطاعته،  ؟ض لرحمات الله ازايتعرَّ أ اللََّّ
 إيه؟

 وخلاص. اعمل اللي الناس بيعملوه: م. حازم الصديق
 ؟متقدرش ايه ،لك خلينا نبقى صرحاءلتو نا قأيعني ! إيهمتقدرش د. أحمد سيف: 

 .نا مش على مقدرشألا : م. حازم الصديق
 ؟ميقدرش ميند. أحمد سيف: 

كن حد يبقى خلاص مم مثلاا نه لأ ؟كن يساعدممده هل النتيجة  محملش هم أنان إمثلاا هل  ،نه يمكنإنا بتكلم على أ لا: م. حازم الصديق
 .ن رمضان بيغيّر إوعارف طمع 

 .البداية مع النهاية مترسمشد. أحمد سيف: 
 ؟إيهيعني : م. حازم الصديق

 أكونلازم  ،صادق نأكو لازم  ،كذاو  كذاعندي صفات   أكونولازم  ،كذاو  كذاتخلص من  أقرب لازم أنا عشان أيعني متقولش د. أحمد سيف: 
نت رسمت صورة أف، عمل دهأنا بالتالي مش هعرف أف ،إيهمش عارف  أكونلازم  ،بصلي في الجماعة أكونلازم  ،ميبأ ربا أكونلازم  ين،مأ

 .فيه ك باب خير اجرِ يتح لنت فُ أ ،نا بقولك لا لأ خالصأ ،للبداية
 .اية معينةن هي لازم تبقى نهإ ،رسمت صورة للنهاية: أو م. حازم الصديق

 : أو رسمت صورة مثالية.د. أحمد سيف
لو ده محصلش  ناأيعني لو  وخميس، صوم اتنينأو  ،ي الخمس صلوات في المسجدأصلو  ،بعد رمضان دقني ربيأنا خلاص أن : إم. حازم الصديق

 .نا منجحتش في رمضانأ

نَاهَا عَلَيْهِمْ إِلاَّ ابتِْغَاءَ رِضْوَانِ اللََِّّ فَمَ وَرَهْبَانيَِّةا ابْ تَدَعُوهَا مَا كَ " عارفالصورة دي د. أحمد سيف:  مفيش حد  ،٢٧الحديد: "ا رَعَوْهَا حَقَّ رعَِايتَِهَاتَ ب ْ
المعيار  إيهيعني  ،تصوره عن الدين إيهواحد يقول هو لنا يا جماعة خلينا كل و يعني كنا مرة سألنا كده عملنا مجلس ظريف وق، كده يا جماعة

 يد دين الإإنا عارف أ ،يفة العضو الصحيحظو يعني الباثولوجي، هو اللي هيبين  ن الفسيولوجيلأ ؟نا كده ناجحأعليه نت تقول أاللي 
بعرّف المرض نا أف، صابها خلل يبقى ده مرضأيفتها الصحيحة هعرف بعد كده لو ظعرف و أنا ألما  ،نها يبقى لها مواصفات معينةإمفروض 

 .تمام كده، قول على المرض صحيحأكن ممنا أن لأ ؛ف الصحيح عمري ما هعرف المرضنا مش عار ألو  ،بمعرفة الصحيح
 ؟يه هو الصحيحإف: م. حازم الصديق
له هو ده تقو ، ن هي فيه مثاليات كدهإ أفاجفتُ  ؟ن هو صحيحإنت شايف أيه هو بقى التصور اللي إ ؟يه هو بقى الصحيحإد. أحمد سيف: 

 ،هوبالتالي فاحنا مش عارفين نطبق كهنذده مش موجود غير في  ،أصلاا ده مش موجود  هسمرانت أ اللي !الصديق ما عملوشحضرتك يعني 
 هن فيإا عن وخلينا نعيش في الحياة بعيدا  ،ب ده خالصنركن الدين بقى على جوبالتالي فاحنا هنقول يا عم ا ه،لتالي فاحنا هنيأس من تطبيقوبا
 م الكون.يحك إله

 دي.  مش قادرين على الصورةفعلاا  نعشا: صح، م. حازم الصديق
احنا  إنبنتعلم ونجتهد  ،حنصَ نصح ونُ بنَ  ،بنخطئ ونصيب ،ن يا جماعة احنا بشرإ ،دي حقيقة هي اللي فيها مشكلةوالصورة د. أحمد سيف: 

خالص  الآخرفي لكن  ،العلم علمهم لأهل ظبنحف ،ل السبق سبقهملأه ظبنحف ،هل الفضل فضلهمظ لأبنحف ،كلنا فينا درجات،  عملنَ 
يعني ربنا لم يجعله  ،٧الفرقان:" وَيَمْشِي في الْأَسْوَاقِ  يََْكُلُ الطَّعَامَ " كان-والسلامعليه الصلاة -النبي ؟ يعني ليه معقد الدنيا احنا بشر،عادي 

ر داعي اكذ بقى صايم قايمأ أنا إنفليه صورة ، محدش قال بعصمتهم -صلى الله عليه وسلم-صحاب النبي أو  ،احنا نقتدي به إنمرنا أو  ،املكا 
 .ما بص ضايعإيا  ت،مربي معلم طائع قان

 .ب كل حاجةيس: م. حازم الصديق
لما تيجي ابقى اقطع الحتة الرحمن يعني  الرحمن ابني بقوله يا عبد كنت بقول يعني عبد  ،عارف الطالبه، افعل ما تستطيع لأد. أحمد سيف: 

ذاكر  تذاكرلما تيجي  ،كتاب ده مش هيجي خالصنص ال ؟ول الكتابأ ،ول الصفحةأاكر هتبدأ من ذت هو ليه يا ابني كل ما تيجي ،دي بقى
ا هو احن ،نت واقف عندهاأما تبدأ من الحتة اللي  ؟ليه ،ولهألا من إبدأ الكتاب أنا مش عارف أأصل  ،وقفت عندها أنتعند الحتة اللي 

.كتاب آخر اليخلينا عمرنا ما نجيب بما هو هنضيف ده  ،يقولك لا لا هنضيف بقى ،هنبدأ  أصلاا
 ؟علي عليهأفين و  أنا أشوف أنا إنيعني حضرتك قصدك : م. حازم الصديق

اتفتح  ،أربعةتقتضي واحد اتنين تلاتة  قدامي طاعة مش لازم دي حفتتالو  أنا إنشوف أو  ،عملهأو  إيهعمل أقدر أنا أ وأشوفد. أحمد سيف: 
احنا ، يةآتعال نتدارس  ،يةآ ظتعال نحف الآية، نذاكر تعالى ،كذا ما تعملهالك ما احنا هنعمل  و ة صالحة بتقلقيت صحب ،ملهاقدامك طاعة اع

ا احن ،ن احنا نعمل مائدة رحمنإنجتهد هاحنا  ،طعم الطعام في رمضانن احنا نُ إاحنا هنجتهد  ،شاء الله بعد رمضانن إو  في رمضان هنتحجب
أصلاا قوم الليل أنا أ يا عم !تقولش بقى قيام ليلم ،نت يبقى عندك حد يعينك على الطاعةأن إحرص على ا ،ن احنا نصلي في الجماعةإنجتهد 

لا لا هنا الشيطان  ،كده منافق  أناهعرف نا مش أيا عم بص  ،أصلاا قاعد مقضيها مراجيحول الليل طو  ،فلامأبتفرج على  ةنا طول النهاردأو 
صورة  هفيبيبقى  أحياناا  هوفي ،بقى كدهأنا مش هعرف أما إيا  ،ويأبقى نضيف أما إنا كده يا أ إيهنا أن إوهنا النفس بتدخل ، بيدخل بقى

زي  أكوننا محتاج أقرب من ربنا أز يعا أنا إنو عشان ، أ-سبحانه وتعالى-و قريب من ربنا أبقى متدين أنا عشان أ إيهذهنية معينة اللي هو 
؟ ن فلان ده إنت تقوله معلش يعني مين اللي قال أف ،و الداعي فلانأخ فلان لأو اأ ،الشيخ فلان هل أ مع احترامي لكل-نموذج أصلاا
 .-لك يعنيذريد أبقدح في حد ولا لا نا أيعني  الفضل والله

 .بطظقصدك مين بال: م. حازم الصديق

لَّقَدْ كَانَ لَكُمْ في ": ربنا قال؟ -لمصلى الله عليه وس-ي حد هو ينفع يكون مكان النبي أن إبسأل يعني مين قال نا ألكن د. أحمد سيف: 
سنة  ١٤٤٤بعد  عصرنافيش حد احنا في يعني م ،يجتهد في الدين على قدرهكل واحد جماعة  فخلينا يا  ،٢١الأحزاب:" أُسْوَةٌ حَسَنَةٌ  رَسُولِ اللََِّّ 

صلى -سنة من دعوة النبي  ١٤٤٤مة بعد أاحنا  عةيا جما ،ولا دولة مؤسسةولا  دولا فر ، ن هذا كلامه فصلإمة جمع عليه علماء الأأنقول 
ا يسأل نفسه السؤال ودايما  ؟إيههو عايز  عماق قلبهأتهد من وكل واحد يج ،فاحنا كل واحد على قده بقى ،كلنا مخاطبون  -الله عليه وسلم

 بجحد؟نا أ؟ بشكر ولا بكفر؟ أنا إيهأريد نا أ ؟إيهنا عايز أهو  :ده
ا"لما الصحابة اختلفوا  ،مبيعرفش فضل ،بيشكرشمتديله  احد،واحد ج هعارف في هبِ  الفِضَّةِ  في نَ زَلَ  لَمَّ وَالَّذِينَ يَكْنِزُونَ "، "نَ زَلَ  ما والذَّ

رْهُم بعَِذَابٍ ألَيِمٍ  هَبَ وَالْفِضَّةَ وَلَا ينُفِقُونَهاَ في سَبِيلِ اللََِّّ فَ بَشِّ عذبوا منع الزكاة فبالتالي هيُ تناس ه هن فيإ ،ية شقت على الناسفالآ ،3٤التوبة: "الذَّ
 ،-رضي الله عنه-بو ذر أوسيدنا  -رضي الله عنه-خلاف بين سيدنا معاوية  ،هل الكتابأفي  ، أم نزلتهل نزلت فينا وخلاف بقى ،هايب

ي المال الحلو الل إيههو  واقال "نَ تَّخِذُ؟ المالِ  يَّ يا رسولَ اِلله، أ" فقالوا: ،-صلى الله عليه وسلم-صحاب النبي أن الموضوع شق على إالمهم 
فهم بدأوا يفكروا ، هب والفضةذال في منصوص ؟والزكاة هنا فين ،بذما هو اللي بيمنع الزكاة هيتع ،والفضة مش عايزينهاالدهب  ؟احنا نجيبه

: أنا أعلم فقال عمر ؟احنا نتاجر فيهاه الحاجة اللي اي "-اللََّّ يا رسول -نَ تَّخِذُ؟  المالِ  أيَّ " ؟إيهنا نشيل الدولار طب ندور على احعارف 
 نزل في وأ علينا شقيا رسول الله  :وقال -صلى الله عليه وسلم-لى النبي إفذهب عمر  ،سؤاليده قالهم سيبوني بقى  لكم من رسول الله،

 هن فيإلما لقى  هما متورعِّين ،خالصوفضة  ذهببلاش  ؟إيهنتاجر في  ،المال الحلو اللي احنا إيه ؟فضلأي المال أالذهب والفضة ما نزل ف
قال: ليَ تَّخِذْ أحدكُم قَلباا ": -صلى الله عليه وسلم-فقال ، خش في السكة دي خالصألا لا مش عايز  ؟إيهلك حاجة هيبقى عليها عقوبة قا

نقلة تانية  الهمقن -صلى الله عليه وسلم- النبي ١٤"-مر دينه ودنياهأعلى -تعُينُه على أمْرِ الآخِرة -صالحة-وجةا شاكراا، ولِساناا ذاكراا، وزَ 
 إيه، فبقوله يعني وي واحد بيقولي فلان ده لابس نضارة حديدا افي أثرتمن الكلمات اللي  ،اشكر نعمة ربنا عليك ر،اشك :لهقا ،خالص

 ،ا على فكرة هو بيقصد نعمتهيقصد نعمة ربنهو مش ب ،ن هو لا يشكر النعمةإبيشوفش يعني يقصد م ،مبيشوفشلابس نضارة حديد؟ قالي 
 !ودحُ جَ  ،يعني هو ده الطبيعي يعني إيهن إيعني مهما عملتله هو شايف 

،لى نعمة تنظروا إبيقول يا جماعة حاولوا  -عليه الصلاة والسلام-فالنبي  نك إعليك  ومنَّ  ،عليك ن ربنا منَّ إن قلبك يستشعر إحاول  اللََّّ
 .نت اديت للناس كلهاأحاجة فيقولك طب ما  لها واحد تديعارف لم ،نت تبقى موجودأ

 .يعني دي مش حاجة زيادة :م. حازم الصديق
 تغطيةالكفر يعني ، والجحود من الكفران ،ده جاحدف ،انك لما حد يديك حاجة تقول له شكرا إ ،نك تشكرإقل حاجة أد. أحمد سيف: 

، فمن  إنهايعني مش شايف ، النعمة  ؟سلطان على قلبي انا ليّ أهو  ،بيقولهم قلبك محتاج يشكر -الصلاة والسلامعليه -النبي اللََّّ
 .مش عارف :م. حازم الصديق
لما تتفكر  ،تعامل معهتلما  ؟هتحبه ازاي ،كن تحب فلانممنا هحب فلان و أكن تقول ممنت ، أرادتكإما هو قلبك تحت  ،آهد. أحمد سيف: 

فسر كل حاجة هت هرة الكار ظليه نإر ظولما تن ،لمحب لكو اأ ،و الحريص عليكأ ،كيو المهتم بأ ،لكليه نظرة المعطي إلما تنظر  ،لما تراقبه ،فيه
ربنا اللي  ،نتم محتاجين تشكروا نعمة ربناأقالهم  "شاكراا قلباا أحدكُمْ  ليتخذَ ": لكبيقو  -عليه الصلاة والسلام-فالنبي  ،على عكس الحقيقي

ما هو خلق  ،الما هو خلق جِم  ،ما هو خلق طيور ،هو خلق نملما  ،حبيبي ما هو خلق بهايم ، طب ما هو خلق العالمواحد يقولي، خلقكم
ن هو خلاك بني إنعمة  ظاحف ،نت لم تكن موجودأو  كوجدأنه إاحفظ نعمة  ،كان زمانك ترابة ماشية في الشارع  ،ما هو خلق تراب ،سحاب

 ،ايدين أعطاك !ابتلاها بالعمى -سبحانه وتعالى-ربنا  ما فيه ناس طب ،ينينعطاك عأن هو إ :ونعم خاصة امة،نعم ع ،ر لك الكوندم وسخّ آ

                                                      
 تخريج المسند لشعيب الأرناؤوط 14

http://way2allah.com/


 way2allah.com                                                                                  شبكة الطريق إلى الله 
 

 

صفحة                                                                                      "        رمضان كاست" من سلسلة "رمضان فرصة" 17|24  
 

صلى الله عليه -مة النبي أنت من أن إ طاكعأدين! ال أعطاكبكم! أفيه ناس بكماء!  ،بتعرف تتكلم ،لسان ! أعطاكناس مقطوعة هطب ما في
 ،القرآن وأبواب ،الدعاء وأبواب ،الخير وأبواب ،الطاعة أبوابك لد! فتحمش مفتوحة لح أبوابن ربنا فتحلك إودي نعمة عظيمة  -وسلم

نسَانَ "، فقالهم فكروا في النعم ،أوي عظمية أبوابفتحلك  ،نعاموأبواب الإ ،الهداية وأبواب يعدد المصائب  ،٦العاديات: "لِرَبهِِّ لَكَنُودٌ  إِنَّ الْإِ
يعني لما تحصل له مصيبة يقعد يعدد  ،يعني يعدد المصائب :كنود  ،كذا  دخفلان اشمعنى ، ذاكدتش  نا مخأا ليه يعني قاعد دايما ، وينسى النعم

 ؟نت ناسي النعمأطب و ، يقولها ويقولها ويقولها لما تكبر ،افيه
ت لو واحد نأيعني  ،منه في الدنيا أسفللى من إو  ،على منه في الدينألى من هو إن ينظر أ :يقولوا ؟الإنسان يصبح شاكرطب ازاي  وايقول
لكن  ،واحد هيصبر هيفو  ،هيهلع ،هيجزع ،هييأس ،واحد هيقنط هففي ،مثلاا فلوس كتيرن هو خسر إصاحب شركة وبعد كده جاله خبر  مثلاا 

الحمد  هميقولو ، ١٥"استَ وُوا حتى أثُنِيَ على ربي": لهمحد يقو أفي عز مصيبة  -صلى الله عليه وسلم-اللي هو النبي  ؟كيف ترى في هذه النعمة
اللي هو  !مرة وعايشة ئام منك أكبرلى من هو عنده بلاء إو انظر أ ،ابتلاك ليعطيكنه ألى إنت لما تنظر أن إ ؟هو شايفها ازاي، لك يارب

د في المستشفى له جلطة وقعوريك فلان جاأتعال د لله،  عم الحمفتقولي يا ،كده الناس بتاكل من الزبالة  وريكأ بس تعالى ،نت فقدت كتيرأ
قل منك بتستشعر ألى من هو إنت لما بتنظر أ ،كذا وعندهفلان اللي كان بيعمل   أوريكتعال يا  !سليم هالحمد لله لس ،يومين ماتوبعدها ب

 الصلاة عليه-النبي  عشان كده، ني بها على ربيأثُ أوينا عندي حاجات كتير أبس  هآحصلي  ؟اللي حصلي يعني إيهنا أوبتستشعر و  ،النعمة
 ١٦"لا أُحصي ثناءا علَيكَ أنتَ كما أثنَيتَ علَى نفسِك" !شكرك ازايأنا مش عارف أله يقو ، نا عاجز عن الشكرأرب  يا ولهكان بيق  -مسلاالو 

ثني عليك أومش عارف  ،شكرك ازايأ  مش عارفأنا ا،كرامك ليوإ ،متكظوجميل ع ،نعامكإوجميل  ،جميل صفاتكمش عارف أشكرك، 
 !ربي عطاؤه جميل إيهوقد  !ربي معاملته حلوة إيهوقد  !ربي واسع إيهوقد  !ربي كريم إيهوقد  !ربي عظيم إيهبلغ الناس قد أمش عارف  ،ازاي

املة سيئة معولقاه بيعمل معاه تعامل مع حد انت لو واحد من البشر أيعني عارف ، أوينت بعيد أبيجيبك و  ،ن هو بيغفر وبيرحمإ إيهوقد 
فاجأ تُ  ،أصلاا ه تاني اتعامل معأنا ماشي في الشارع مش عايز أبص الراجل ده لو  معاه، عدت متعامل ماوالله لك يا عم و قيمرة واتنين وتلاتة 

 ،ليهإويبتليه ويخليه يلجأ  ،يبعت له حدو  تاني، ويفتح له باب ،اب ينادي عليه تانيتوَّ  -سبحانه وتعالى-قصى المعصية وربنا أ نت واحد فيأن إ
، شكرك ازايأ مش عارفنا أرب  ياله بيقو  -عليه الصلاة والسلام-فالنبي  ب،عشان الناس تقرّ  كل ده؟  غني عن العالمينوربنا  كل ده ليه

وا نعِْمَةَ اللََِّّ لَا تُحْصُوهَ "نعام م الإناس على كَ لقول لأومش عارف  ،ازاي ك الجميلةكر صفاتأذ مش عارف  بس الإنسان ، ١٨النحل: "اوَإِن تَ عُدُّ
.عم نمش هيشوف  ره على الناقصظه نلو وجِّ   أصلاا

،  :م. حازم الصديق  .رحمات ربنالض ني احنا بس نتعرَّ يعسبحان اللََّّ
 أمام رحمة الله. ذنبهظم دش يستعيعني مح ،الرحمات بسآه،  د. أحمد سيف:

يعني الواحد لو داخل بالعقلية اللي أنا  -س بحان الله-بس غير كده فعلاا الواحد مش هيش وف يعني زي ما حض رتك قلت م.حازم الص ديق:
مثلاا  -سبحانه وتعالى-كنت بتكلم بها دي هيبقى هو مقفل أصلاا على نفسه، ومبيسمحش لنفسه إن هو يستقبل الرسايل دي إن هو ربنا 

سمع الح ضان ده مش بتاعي ودي بطولة ممكن يكون منّ على حد إن هو ي سيته مقفلة ورم صلاا  ناس تانيةلقة دي دلوقتي وهو نف وأنا مش  أ
اللي هو يعني خلاص الباب اتفتح كمل  ي ما حض   رتك بتقولز  ،في طريق إن أنت كمل بسمتمرن، بس ده س   بب والس   بب ده بس بيزقك 

فعلاا نفس      ي بتعرض لها كتير إن أنا اللي لازم أغير نفس      ي، أنا اللي لازم  إمشِ ش      وية لربنا متعتمدش على نفس      ك، هي دي أزمة أنا بالاقي
إن هو يتعرض، طبعاا احنا  -س  بحان الله- ، الواحد مبيس  بش مس  احةإيهوالس  نة دي  إيهأخطط، أنا اللي لازم أش  وف الس  نة اللي فاتت كان 

ني وكأن أنت بتقفل على نفس     ك إن هو يا رب لأ أنا اللي بس وكأن كده يع ،بيعملها -س     بحانه وتعالى-لا نقوى إن احنا نوقف حاجة ربنا 
 ففعلاا بتفقد الأمل، بتفقد الأمل فعلاا يعني. إيههزبط نفسي، أنا اللي عارف أنا هعمل 

بلاش الصورة المثالية عن رمضان، عادي لو  النقطة الأولانيةجزاك الله خيراا على التعليق العظيم ده، خليني أتكلم في نقطتين،  د.أحمد سيف:
أنا عبدت ربنا أول يومين تلاتة كويس وبعد كده وقعت، ده مش معناه إن رمض    ان ض    اع، يعني فكرة إن رمض    ان مش بتاعي دي فكرة مش 

 مش رب رمضان، ربنا رب العالمين. -سبحانه وتعالى-لسه أي باب من أبواب الطاعة ربنا  هموجودة، لو في
 الحمد لله. ديق:م.حازم الص

فتح أبواب خير في رمض    ان ويفتحها في غير رمض    ان لمن ش    اء من عباده، واحنا في وقت نفحة  -س    بحانه وتعالى-لكن ربنا  د.أحمد س    يف:
ضان وأبواب الجن ضان وعطاء رم ضاعف في  انير مفتوحة وأبواب الن نارم شعبان وبت صفدة والأعمال بتُرفع، يعني بتُرفع في  شياطين مُ مُغلقة وال

، مض    ان، وكمية الخيرات اللي بتتنزل في رمض    ان وكمية التغيير اللي بتتنزل في رمض    ان، والملائكة اللي بتش    هد مجموع المس    لمين في رمض    انر 
لِّ أَمْرٍ" ن ك  ُ ِِْذْنِ رَبهِِّم مِّ ا  ةُ وَالرُّوحُ فِيه  َ إن ، وليل  ة الق  در، دا نفح  ة مهم إن احن  ا نتعرض له  ا، ف  النقط  ة الأولاني  ة نقط  ة ٤الق  در: "تَ نَ زَّلُ الْمَلَائِك  َ

، بلاش نبقى عاملين زي الطالب اللي مش بيعرف يذاكر وبعدين يقول لك بص الس    نة دي باظت أنا بلاش يا إما كل ش    يء يا إما لا ش    يء
وبعدين لو السبت صحي متأخر يقول لك لا الأسبوع ده باظ سبوع بقى، الأهبدأ مذاكرة من يوم السبت، تقول له ليه اشمعنى؟ يقولك أول 

بادئة تمام، وبعدين نيجي أول الشهر يحصل له مشكلة يقول  إيهالسبت اللي بعده بقى، أو أقول لك بص أول الشهر عشان احنا كده تبقى 
بي ذاكر من حيث انتهيت، لو عندك لس   ه لك بص أنا الش   هر ده باظ الس   نة الجاية، الس   نة دي باظت أص   لاا فأنا مش عارف أذاكر، يا حبي

 مفيش حاجة إن رمضان مش بتاعي.مساحة هو ده المتاح اشتغل في المتاح، بلاش الصور الذهنية الكبيرة، ف
صديق: شاء الله، اللي هو خلاص أنا مش هحاول أفجّر كل  م.حازم ال ستفدت منها دلوقتي حالاا إن  صراحة، أنا ا صيحة عملية جداا ال دي ن

 وأبتدي من الصفر، اللي هو مثلاا أنت بتصلي مثلاا صلاتين في المسجد خلاص أنت بتعمل ده تزود واحدة.حاجة 
، وليه أزود واحدة؟ هو ص       لي الخمس       ة في المس       جد ولو وقعت واحدة بكرة هحاول، ولو وقعت بعده بكرة هحاول، هأيو  د.أحمد س       يف:

بحاول،  لَّذِينَ وخليني دايماا بموت وأنا  نِيَن""وَا بُ لَنَا ه وَإِنَّ اللَََّّ لَمَعَ الْمُحْس           ِ هُمْ س           ُ هْدِيَ ن َّ نت في٦9العنكبوت: جَاهَدُوا فِينَا لنََ  نفس  ه، يعني لو أ
، 17، فإنِ استطاعَ أنْ لا تقومَ حتى يغَرِسَها فلْيغرِسْهَا"لساعةُ وفي يدِ أحدكِمْ فَسِيلةٌ "إنْ قامَتِ ا، خليك تموت وأنت بتحاولوهتموت خلاص 

، أنا ضعيف بس أنت تعلم ضعفي وتعلم عجزي، بس أنت تعلم إن أنا أريد وبحاول، وممكن اجتهدتخليك تموت وأنت بتقول له يا رب أنا 
 .أنجح مرة وأفشل مرة بس أنا عايز، وعايز مش بالكلام أنا فعلاا بجتهد وأنت ترى مني هذا

 
لْ عَلَيْهِ "فَ قال:  -س    بحانه وتعالى-لوحدي، ربنا إن أنا هقدر  ،بالله الاس    تعانةبقى نقطة  النقطة التانية كَ ، قال له: ١٢3هود:" اعْبُدْهُ وَتَ وكََّ "إِياَّ

تَعِيُن"  كَ نَس           ْ ، يعني أنت مش هتعرف تعبد من غير ربنا، والتوكل اعتماد القلب على الله، وخليني بقى بما إن احنا اتكلمنا ٥الفاتحة:نَ عْبُدُ وَإِياَّ
عتماد القلب على الله، إن أنا مش ش       ايف حقيقةا أن هناك من ينجي إلا الله، أو من ينص       ر إلا الله، أو من يهدي إلا الله، أو اى هنتكلم عل

أمرنا بالأس   باب، وأنت بتنزل تش   تغل عش   ان تاكل من حلال  -س   بحانه وتعالى-بس احنا بناخد بالأس   باب وربنا  ؟ده إيهمن يرزق إلا الله، 
تداوى عند الطبيب بالأس  باب، وأنت بتش  رب عش  ان عندك عطش بالأس  باب، فأقول لك الأس  باب لها قانون: أن بالأس  باب، وأنت بتروح ت

ده يؤثر فّي هل لوقتي مريض فأنا محتاج دواء، عش   ان الدواء دكل س   بب له س   بب، وإن كل س   بب وس   بب لهم س   بب مض   اد، يعني أنا راجل 
أنا مريض كحة فيكون الدواء دواء كحة أص        لاا، وإلا لو  ،لازم يكون الدواء ده حقيقةا دواء هيبقى مؤثر؟ لا ده هو  هن فيإمجرد إن أنا قلت 

ص   ادف الداء اللي عندي، رقم إتنين محتاج إن جبت دواء مثلاا س   يولة فأنا بدل ما كنت بكح كحة هواء هكح دم، فأنا محتاج إن الدواء ده يُ 
صلاا، رقم تلاتة محتاج إن الدواء  صنوع أ شربه دالدواء دا يكون م سبب لكنه ه أنا أ سب طريقة العطاء، فالدواء ده  أو أكله أو أخده على ح

محتاج عش  ان ينفعني أنا ش  وية حاجات حواليه، الحاجات دي هي كمان أس  باب، تمام كده؟ فالس  بب ده أي س  بب من الأس  باب اللي حواليه 
ب أنا خدت الدواء كويس أوي وبعد ما عملنا الس      بب ده مش هيعرف يجيب لي نتيجتي، فكل س      بب له س      بب، ط ،دي لو مش موجودة

ش  وية الأس  باب الجميلة دي، وجبنا الدواء من عند ص  يدلية محترمة ومش مغش  وش واللي وص  ف الدواء ده دكتور ش  اطر ومش  هود له بالأمانة 
 خدت الس    بب أهو، الس    بب خلاص بقى أنا إيهوبالعلم، وأنا خدت الدواء ص    ادف الدواء الداء فأنا بالنس    بة لي كده المفروض إن أنا كده 

فأول ما خدته وشي ورم ورئتي  في المعدة، أو طلع عندي حساسية من الدوا ده، ةطب أنا طلع عندي قرح ،أسباب أخرى حواليهاللي هو له 
هاز اللي حص     ل ده؟ اللي حص     ل إن أنا كان المفروض إن ج إيهفخت ومش عارف آخد نفس     ي واحمريت واص     فريت ولقيت نفس     ي هو انت

سية من الدواء اللي أنا مالمناعة  سا شكلة إن أنا عندي ح ش عارف إن هو ايه؟ إن هو ميهاجمش الدواء، لأن هو ده دواء، لكن أنا عندي م
 هعش    ان الدواء ده يَثر فيا لازم يكون في س    بب مض    اد ينتفي، تمام كدا؟ دي قص    ة كبيرة بقى، ده أنت كده كل س    بب بتاخده ده فيدواء، ف

 طبعاا، يعني الماية ت كتير أوي بتحص   ل معاه عش   ان اللي أنت متخيل إن هو الس   بب ده يؤثر فيك، الس   بب يؤثر؟ اه بيؤثر، يؤثر جداا حاجا
ه الش  مس بتض  يء، دي أس  باب آه النار بتحرق، الش  مس بتض  يء؟ آه الطعام بيش  بع، النار بتحرق؟ آلماية بتروي، الطعام بيش  بع؟ ابتروي؟ 

اَ"لك إن الشمس يملكها الله،  واضحة، لكن أنا بقول مْسُ تََْرِي لِمُسْتَ قَرٍّ لهَّ س، وإن أنت ، وإن ممكن سحاب يمنع ضوء الشم3٨يس: "وَالشَّ
فبالتالي أنت بتاخد الس     بب وأنت بتقول يا رب أنا س     تفادة من ض     وء الش     مس، فهذا المجموع لا يكون إلا بالله، ممكن ش     يء يمنعك عن الا

 إلا أنت.عارف إن مفيش حد هيؤثر 
 ده فعلاا مش كلام. م.حازم الصديق:

والله أنا أعلم أنه لا يحرك الكون إلا أنت، والله أعلم أنه لا ينفع ولا له وأنت بتقول  ه يقيني، اللي هو أنت بتاخد بس       ببآ د.أحمد س       يف:
ضر إلا أنت،  شِفَ لَهُ إِلاَّ هُوَ ۖ وَإِن ي ضُرٍّ فَلَا كَا ُ بِ سْكَ اللََّّ شَيْءٍ قَدِيرٌ "وَإِن يَمْسَ سْكَ بَِيْرٍ فَ هُوَ عَلَىٰ كُلِّ  "قُلْ ، عارف اللي هو ١٧الأنعام:" يَمْسَ

لُ الْمُتَ وكَِّلُونَ" بيَ اللََُّّۖ  عَلَيْهِ يَ تَ وكََّ في حاجات كتير أوي حواليك ممكن تؤثر فيك، ففكرة إن أنا هعبد لوحدي، ليه ن أنت لإ ،3٨الزمر: حَس           ْ
، يعني من الحاجات العظيمة واوعى تمش       ي في الدنيا وأنت متخيل إنك هتقدر تمش       ي في الدنيا لوحدكأنت بتعبد عدم؟ أنت تحتاج إلى الله، 

والتص ور كمان عن العبودية، يعني كانوا زمان العبودية بالنس بة له إن  التص ور عن الله، عن الإله، -ص لى الله عليه وس لم-عث بها النبي التي بُ 
هو ؟ يعني وقت ما يكون مس   افر كده يقوم يس   تقس   م مثلاا بالأزلام يش   وف إيههو بيعبد ص   نم، بس عموماا بالنس   بة له لو الص   نم ده وظيفته 

ينفعك  -س     بحانه وتعالى-نه مش بينفعه ويض     ره، لكن ربنا هيتوجه فين، يتبرك بيه في حاجة معينة لكن هو مش بينفعه ويض     ره، هو عارف إ
، فبالتالي أنت مش بتعبد أو ماش  ي في الدنيا لوحدك كده وأعمل اللي -س  بحانه وتعالى-ويض  رك، الوحيد الذي يملك لك نفع وض  ر هو الله 

ب، وأنا من أعطي على الأس    باب، بيقول لك أنا من خلقت الأس    باب، أنا من خلقت الأس    با -س    بحانه وتعالى-أنا عايزه، حبيبي أنت ربنا 
، ١9الملك:"صَافَّاتٍ وَيَ قْبِضْنَ" ه شايفينه، آ، ربنا بيقول للبشر، للعالمين، بيقول لهم أنتم شايفين الطير؟ ١9الملك: "أَوَلَمْ يَ رَوْا إِلَى الطَّيْرِ فَ وْقَ هُمْ"

 .١9الملك:مَا يُمْسِكُهُنَّ إِلاَّ الرَّحْمَٰنُ" "ف وبيقبض، الطير بيصُ 
 سبحان الله! م.حازم الصديق:

اوعى تتخيل إن هو بيصف ويقبض ده بس! لا ده فيه هوا وفيه عوامل جاذبية وفي إن الطير ده لازم جناحه يكون سليم، وفيه  د.أحمد سيف:
"وَمِنْ آيَاتهِِ الْجوََارِ في الْبَحْرِ كَالْأَعْلَامِ"  :، بيقول لهم١9الملك:"مَا يُمْسِكُهُنَّ إِلاَّ الرَّحْمَٰنُ ه إِنَّهُ بِكُلِّ شَيْءٍ بَصِيٌر" ده قصة كبيرة،  ،موازين قوة

، يعني أنت تعرف فلان؟ مش عارفه أوي، يقول له أنت عارف المصنع الفلاني ده بتاعه، عارف بقى الفيلا الفلانية اللي في الحتة 3٢الشورى:
فه الفلانية؟ اه، دي بتاعته، عارف بقى الموظفين اللي بيشتغلوا في المكان الفلاني ده؟ هو بقى اللي عامل النظام اللي هناك ده، أنت بتعر 

ى عزته، على تفرده الدالة على وحدانيته، على قدرته، عل ياتالآيعني من  "ومن آياته" :بيقول -سبحانه وتعالى-ر ودلائل، فربنا بأشياء وآثا
 ، السفينة٢٤الرحمن:"وَلهَُ الْجوََارِ الْمُنشَآتُ في الْبَحْرِ كَالْأَعْلَامِ" الجواري في البحر، السفينة اللي بتجري في البحر دي  -سبحانه وتعالى-

بتجري، جواري يعني حاجة بتجري جمع جاري، في البحر، البحر معروف، كالأعلام يعني زي البناء العظيم الكبير الناس بتبص على السفينة 
يستدل بها على  -سبحانه وتعالى-! فبيقولك إن الآيات اللي ربنا إيه! ولا عرضها قد إيهده السفينة دي طولها قد  إيهكده من عالشط 

، بيقول لك أنا ممكن أوقف 33الشورى: "فَ يَظْلَلْنَ رَوَاكِدَ عَلَىٰ ظَهْرهِِ " ته إن هو اللي بيمشي السفينة دي، إن يشأ يُسكن الريحوحدانيته وقدر 
بشوية هوا، فاوعى تتخيل إن السفينة بس،  اتَاههالك السفينة اللي بتجري هناك دي، أنا ممكن أخلي الريح تقف، فالسفينة دي يعكس 

"إذا سألت فاسأل الله وإذا بيقول للصحابي كده قاله:  -الصلاة والسلامعليه -، النبي احنا هنقدر باللهفأنت هنا فكرة إن أنا هقدر لوحدي، 
خليك دايماا بتقول يا رب، وقال كده مثل المؤمن كمثل رجل يقول يا رب يا رب يا رب يا رب، أنت مش بيقول له ، 18استعنت فاستعن بالله"

هل أنا معصية تمنعني؟ لا متخليش معصية تمنعك، هل تصور معين ذهني يمنعني؟ لا متخليش تصور معين فهتعرف تعيش من غير يا رب أصلاا، 
، هل أنا -سبحانه وتعالى-ذهني يمنعك، هل مثالية معينة إن أنا يا إما كل حاجة يا إما لا شيء يمنعني؟ لا متخليش حاجة تمنعك عن ربنا 

، يعني مش قادر أصلي قول لكن أنت لك رب يقدر على كل شيء فدايماا قول يا رب أنت بشر والأصل في البشر العجز والضعف،أقدر؟ 
من أدعيته الجميلة اللي أنت  -عليه الصلاة والسلام-يا رب، قول يا رب من قلبك، قول يا رب أنا فعلاا عايز أقرب منك، عارف النبي 

اهَاوَزكَِّهَا أنَْتَ خَ  ي تَ قْوَاهَا"اللَّهُمَّ آتِ نَ فْسِ تستغرب كده  وزكها أنت  آت نفسي تقواها :بيقول -صلى الله عليه وسلم-النبي  ،19"يْرُ مَن زكََّ
برحمتك أستغيث، أصلح لي شأني كله، ولا تكلني إلى نفسي طرفة " :محتاج إنك تزكي نفسي، بيقول لهبيقول له يا رب أنا خير من زكاها، 

 .20عين"
 متسبنيش لنفسي. م.حازم الصديق:

دي أفضل نفس موجودة في البشرية، ومع ذلك هو بيقول له يا رب متسبنيش لنفسي،  -عليه الصلاة والسلام-نفس النبي  د.أحمد سيف:
إن أنا أكمل لوحدي بعيد عن ربنا لا لا، احنا كلنا بنقول أصلح لي شأني كله ولا تكلني إلى نفسي طرفة عين، كلنا فأومال أنا أقول ايه بقى! 

يا رب احنا محتاجينك، يا رب قربنا، يا رب اغفر لنا، يا رب ارحمنا، يا رب ارزقنا، يا رب اهدينا، خد بأس           باب  بنقول يا رب، كلنا بنقول
 الرزق وقول يا رب ارزقني، وتبقى خد بالك تبقى فاهم إن اللي أنت خدته كسبب ممكن يؤثر وممكن ميؤثرش.

ربنا يعني بيهيأها، وبيأذن لك إنك تعمل بالأسباب دي، عشان كده التوكل  وإن هو أساساا بتقدير ربنا، يعني هي الأسباب م.حازم الصديق:
هو بيبقى من الأول، أص   ل أنا بحاول فعلاا أوص   ل إن أنا أفهم التوكل بقالي فترة، وفكرة إنه الناس اللي بتقول خد بالأس   باب وبعدين توكل، ف

تروح الص   يدلية ازاي أص   لاا؟ ما هو ربنا هو اللي هيديك الطاقة التوكل بيجي من البداية خالص، عش   ان هو الأس   باب حتى دي طب أنت ه
 دكاترة. هواللي زرع في دماغك الفكرة واللي عرفك إن في

 لك.واللي يسرها لك واللي فتح لك بابها واللي بعت لك اللي يقولها د.أحمد سيف:
  من البداية خالص.، هو دا أصلاا نتيجة هي مش بتظهر من بعد السببيعني البط، ظبال م.حازم الصديق:

ش     فاهم، بنفس العلاج ونفس  -س     بحانه وتعالى-نفس العيان نفس العلاج، تلاقي عيانين ربنا تدي أحياناا  عارف في مهنتنا د.أحمد س     يف:
ممكن يكون  الحالة، فتبقى أنت فعلاا بتقولعيانين س      اءوا، على نفس العلاج نفس  هالحالة، وتلاقي عيانين حالتهم يعني ممكن زي ما هي وفي

س  بب تاني العيان ده بالذات تقعد بقى  هس  بب آخر أنت محتاج تاخده زيادة للعيان ده بالذات، أو في هخطأ في التش  خيص، وممكن يكون في

حاجة  هتدور وتبحث تَد إن هو بيعمل حاجة معينة هو مص     مم يعملها ومع إنك أنت قلتها له أو مثلاا حد من الأطباء قالها له، لكن هو في
ما خلق الله ش   يء إلا بس   بب، وخلق الله الس   ماوات  هق إن الس   بب ده يؤثر، هنا فعلاا الأس   باب لها قانون، ومفيش حد يعني هيخرج بر بتعو 

هو مالك الس    ماوات والأرض، مفيش حاجة  -س    بحانه وتعالى-والأرض وجعل فيها الأس    باب، وأمرنا أن بهخذ بها، لكن أمرنا أن نتعلم أنه 
نسَ إِلاَّ ليَِ عْبُدُونِ ذنه، عارف أكثر ص  راع الناس على الس  لطة وعلى الرزق، المال، فربنا بيقول: بتحدث في الكون إلا ْ  "وَمَا خَلَقْتُ الجِْنَّ وَالْإِ

ن رِّزْقٍ  * هُم مِّ ةِ الْمَتِيُن"  * وَمَا أُريِدُ أَن يطُْعِمُونِ  مَا أُريِدُ مِن ْ ، قل لهم أنا مش طالب منكم رزق، أنا ٥٨:٥٦:الذارياتإِنَّ اللَََّّ هُوَ الرَّزَّاقُ ذُو الْقُوَّ
"قُلِ اللَّهُمَّ مَالِكَ الْمُلْكِ تُ ؤْتي الْمُلْكَ مَن تَشَاءُ مُتفرد، كل العالم يحتاج، هو لا يحتاج، والسلطة:  ،اللي برزقكم، سبحانه وتعالى يطُعِم ولا يطُعَم

اءُ"  هبلاءات وفي هص      راعات وفي ه، بيقول لهم أنا من أملك كل ش      يء، وأنا من أحكم كل ش      يء، اه في٢٦آل عمران: وَتنَزعُِ الْمُلْكَ ممَّن تَش      َ
بيقول لك أنا من أملك، أنا من  -سبحانه وتعالى-صراع الحق والباطل، وهيظل الشيطان عدو، لكن في الآخر ربنا  هتدافع الخير والشر، وفي

لِكَ جَ : -عليه الص   لاة والس   لام-أحكم، بيقول للنبي  هُمْ إِلَىٰ بَ عْضٍ زخُْرُفَ الْقَوْلِ "وكََذَٰ نسِ وَالجِْنِّ يوُحِي بَ عْض   ُ يَاطِيَن الْإِ عَلْنَا لِكُلِّ نَبيٍّ عَدُوًّا ش   َ
اءَ ربَُّكَ مَا فَ عَلُوهُ"   ، بيقول له أنا من جعلت لك أعداء حتى تنُص  ر، يعني أنت متخيل إن نص  رة القدر أو نص  رة الله١١٢الأنعام:غُرُوراا ه وَلَوْ ش  َ

د من س      بحانه وتعالى إن ربنا هيمكن له، تفُاجأ إن ربنا بيقول له أنا بعت ش      ياطين، ليه؟ لا بد من الص      راع، ولا بد من ابتلاء الإرادة، ولا ب
 ابتلاء الصبر.  

 ،صبرت أنافقال اه اه  ؟حاجة عملت له كدهف مثلاا كان قاعد   مثلاا على انه  ؟إيهيعني اللي هيدخل الجنة بالصبر ده هيدخل الجنة بيصبر على 
هَا إِلاَّ لنَِ عْلَمَ مَن يَ تَّبِعُ " ،ولازم الامتحان ده هيبتلى فيه الناس ،لازم يبقى فيه امتحان ،لازم يبقى الموضوع كبير لَةَ الَّتِي كُنتَ عَلَي ْ وَمَا جَعَلْنَا الْقِب ْ

لُوَنَّكُمْ "يعني  ،وامتحان في عملك ،إرادتكوامتحان في  ،تسليمك لازم يبقى فيه امتحان في ،١٤3البقرة: "رَّسُولَ ممَّن ينَقَلِبُ عَلَىٰ عَقِبَ يْهِ ال وَلنََ ب ْ
لُوَ أَخْبَاركَُمْ  ٰ نَ عْلَمَ الْمُجَاهِدِينَ مِنكُمْ وَالصَّابِريِنَ وَنَ ب ْ  ؟إيهاللي هو  ؟بقى فانت الامتحان هيجي ازاي ،يبقى فيه امتحانهلازم  ،3١محمد: "حَتىَّ

لازم  ،ويأمتفوقين الطلبة اللي  لأسئلة رجهد ،للطلبة المتميزين الأسئلةدرجة من  هفي ،للطلبة العادية الأسئلةدرجة من  هيقول لك لازم في
ملك أ أنال لهم و قبي ،٢٨الرعد: "أَلَا بِذكِْرِ اللََِّّ تَطْمَئِنُّ الْقُلُوبُ " العبادهو اللي بيطمن  الآخرفي  -سبحانه وتعالى-لكن ربنا  يبقي فيه امتحان،

  .ايعبد ربنا ويعتمد بقلبه على الله مطلقا  الإنسان ،وتوكل علي نيفاعبد ،على كل شيء أهيمن أنا ،حكم لكم كل شيءأ ،لكم كل شيء
 ،نه الشيطان بيستعدإقبل ما نسجل حضرتك كنت بتتكلم على  بس ،كتر من كدهأعلى حضرتك  أطولمش عايز نا الصراحة أ م. حازم:
فلو حضرتك تحب  ؟جاي لي منين ؟إيهطب هو بيستعد هيعمل في  ؟إيهبعمل  أناطب  ،هو بيستعد ،طيبقلقت من ده اللي هو  أناالصراحة 

 .تختم دي
 هيعني س   اعات بيبقى في ،بكبيوس   وس وس   اعات بير و الش   يطان عدو  ،ض   عف نقاطهاأبيدخل النفس البش   رية من الش   يطان  د. أحمد س   يف:
نك إبقى القوة الناعمة بيعمل ش     ؤون معنوية كده ويوجهك وانت مش واخد بالك  هوفي ،ك بسأخبار فبيعرف  ،س     يةس     و اج عدو بيعمل لك

يطانِ الرَّجيمِ وهَمزهِِ " :كان بيقول  -عليه الص   لاة والس   لام-النبي  ،ينفخ أو ثفين أو للإنس   انفيوس   وس  ،هجَ وَ بت ُ  اللَّهمَّ إنّيِ أعوذُ بكَ منَ الش   َّ
حالا وبعد  رار دلوقتيقة حص    لت فيبدأ يكبرها يفخمها يض    خمها فيقول لك لازم تاخد ص    راع في مش    كل مثلاا  هعارف في ،21"ونفخِهِ ونفثِهِ 

نت  إنكده تحس  يها  بيخليك لازم تعمل حاجة أوبيوجهك في اتَاه معين يكرهك في حاجة  عارف اللي هو التنمر الليهمز ده  ،ده همز إ
معروف يعني اللي بيلمز الناس يعني بيتنابز ة ز موالل ،المس           لمين بالكلام عش           ان يتبرأوا مزة اللي كانوا بيض           غطوا علىده الهمز اله ،معينة

 .في كل حاجة موجودو كل العالم   ده يعني طبعا ده موجود في إيهلقاب كده ده أبقى عنده شوية  بالألقاب

، والنفث اللي هو التحابيش، الش  يطان بيدخل للإنس  ان (تكبير الموض  وع)بيس  تعيذ من الهمز واللمز والنفخ  -ص  لى الله عليه وس  لم-فالنبي 
 هل فيه إنسان ما عندوش نقطة ضعف؟ .من أضعف نقطة عند الإنسانمنين؟ 

 .طبعا لا مفيش م. حازم:
طان بيلف لش  ياكده وبعدين   قاعد طة ض  عفه، أو يعرفها ويعرف يتعامل معاها ازاي، أناكل إنس  ان بقى محتاج إن هو يقفل نق  د. أحمد س  يف:

قناة الهض     مية لحد ما يطلع منه الحواليك جعل الش     يطان يطوف به، انت الكعبة بتاعته، وبعدين يدخل من هنا من أنفه وبعد كده يخرج من 
يعمل لك دراس      ة، يقولك الراجل ده نقطة ض      عفه البنات، نقطة من دبره ويقعد بقى إيه يلف كده وفوق وتحت ويمين وشمال بيرس      م أبعاد، ب

ض    عفه ْنه بيحب إن حد يمدحه، نقطة ض    عفه فلوس، نقطة ض    عفه اللي هو بيحب الس    لطة، نقطة ض    عفه الس    يطرة، كل إنس    ان له نقاط 
 ضعف.

كده شغال، كل قلب هيشرب اللي هو بيقولك القلب قاعد وفيه عرض   "رَضُ الفِتََُ علَى القُلُوبِ تُ عْ "بيقول:  -عليه الصلاة والسلام-النبي 
عنده مش     كلة فيها، طيب الش     يطان هيجي لك فين؟ في الحتة اللي انت عندك فيها نقطة ض     عف، هيدخل يعمل إيه؟ يا إما يوس     وس يا إما 

، احتنكن ده يعني ٦٢الإس         راء: هُ""لَأَحْتَنِكَنَّ ذُريِّ َّتَ : -س         بحانه وتعالى-، يا إما هينفخ، يا إما هيركب اللي هو بيقول لربنا زينفث، يا إما يهم
هو ركب فوق دماغه وض   ع اللجام ه، حص   ان، فكده بقى هو إيه احتنكه يعني احتنكه ده يعني إيه؟ يعني س   وقأحط في حنكه لجام و أركبه و اه

لْ في فمه وبدأ إيه؟ يعمل كده فهو يخش يمين يعمل كده يخش شمال هو بقى كده راكب،  يَاطِيَن عَلَى الْكَافِريِنَ تَ ؤُزُّهُمْ أَزًّا""أَلَمْ تَ رَ أَناَّ أَرْس    َ  نَا الش    َّ
-مش مفروض إن أهل الإيمان مش مفروض إن المس      لمين مش مفروض إن الموحدين بربنا يؤزه، يعني يض      غطوا، يعني يحركوا، هنا  ،٨3مريم:

لناس من باب تلبيس معين انت وضح هذا لشيطان بيدخل الئة، و بي يستسلموا للشيطان، إنما الشيطان بيبني بيئة انت ابني -سبحانه وتعالى
هو تفس  ير هذا القرآن، يعني من  -ص  لى الله عليه وس  لم-والنبي  .الص  ورة الممثلة للحق والقرآن التلبيس، الش  يطان الص  ورة المجس  دة للباطل

 .-صلى الله عليه وسلم-ا فلينظر إلى سيرة النبي أراد أن يرى القرآن مطبقا 
قال إيه  -عليه الص لاة والس لام-النبي  معاها، ض عفي إيه؟ محتاج إن أنا أتعامل ةنقطة ض عفي، أنا نقط من؟ هيس تعد يس تعد منينه الش يطان

وداءُ"بقى؟ قال:  رِبَها نُكِتَتْ فيه نُكتةٌ س     َ ش، لأنك لو ا، فيقول لك انت محتاج تتعامل مع المعص     ية بطريقة مختلفة، ما تش     ربه"فأيُّ قلبٍ أُش     ْ
"وأيُّ قلبٍ أنْكَرَها نُكِتَتْ فيه نُكتةٌ عمل الجدار اللي بيمنع وص     ول الحق إلى القلب، ورا قلم قلم  ورا لم بقىش     ربتها هيعلم عليك علامة، ق

، حتى تص  بح القلوب على قلبين أس  ود وأبيض، الأس  ود ده بيتعرض عليه الفتَ والأبيض ده بيتعرض عليه الفتَ، الأس  ود ده عنده 22بيض  اءُ"
نده نقطة ضعف والأبيض ده عنده نقطة ضعف، أمال إيه اللي حصل؟ اللي حصل إن ده شهوات والأبيض ده عنده شهوات، الأسود ده ع

ربِوُا "عارف جت، دماغه وقال لك خلاص يا عم بقى جت كبر كان عنده طريقة في المعاملة، وده كان عنده طريقة تانية في المعاملة، ده   وَأُش    ْ
س  ى يدعو بني إس  رائيل فلما جه بعد كده س  يدنا مو خلاص ش  ربوها، ما أنكروش المعص  ية نهم من كتر إ ،93البقرة: "في قُ لُوبِهِمُ الْعِجْلَ بِكُفْرهِِمْ 

 ؛يتخلص من الفكرة، أول ما عبروا رفعقهم حب العجل، مش رو وبيجري في ع ةمش  روبحاجة  هفي ل،جأص  لاا حب الع اربينش  للتوحيد هم 
 .، احنا عايزين نعمل عجل١3٨الأعراف: "اجْعَلْ لنَا إلَهاا"ربنا أهلك فرعون وعبروا إلى النجاة قالوا: 

عدوك، يا عم ما تفكرش في عدوك كتير، إنما فكر في طريقك هتمش  ي فيه ازاي؟ ربنا بيقول لك أنا أكفيك  ؟ س  يبك منعمل إيه مع عدويأ
اللي النبي وده اللي زي  ،عنده مش  اكل على الوحي، وانت مش هتلاقي عدوك عدوك، أنا هكفيك عدوك، بس انت اتبع، يعني انت امش  ي

استطاع أن ينتصر على  -عليه الصلاة والسلام- لنبيايعني في كل المعارك  ؛ضرب الشيطان في مقتل -لاة والسلامعليه الص-النبي  ،عمله
 .مصارعة إنما قضية إن انت الوحي بركةالشيطان مش 

أنا نقطة ض  عفي  عص  ية من نقطة ض  عفي، طببالمفأنا النهاردة الش  يطان بيس  تعد ْيه؟ بيس  تعد بالمعص  ية، يدخل لي بالمعص  ية منين؟ يدخل لي 
نقطة ضعفي وإيه نقطة ضعفك؟ طب أنا أسدها ازاي؟ إيه هي إيه؟ والله انت الوحيد اللي عارف نقطة ضعفك بس احنا محتاجين نفكر فعلا 

ينفع إن أنا أروح اش  تغل في مكان كله بنات؟ يعني انت راجل عاقل كده طب ما انت طب أنا دلوقتي عارف إن أنا نقطة ض  عفي في الس  تات 
كده بتهزر يعني   نت راجلاش    تغل أمين خزنة؟ أ، طب أنا عارف إن نقطة ض    عفي فلوس ينفع أروح بدينك كده عارف إن انت كده بتض    حي

انت عارف إن انت نقطة ض     عفك في الس     لطة ينفع تروح تتولى منص     ب ويقعدوا بقى يفخموا  تتمد على الحرام.هيدك إانت عارف إن انت 
يا إما حتى لو انت  .إن انت بعد كده هتتجبر وتتكبر يا حبيبي انت عارف نقطة ض           عفك فين فانت راعيها ويكبروا فيك وانت عارففيك 

 .اشتغلت في نقطة ضعفك أو اشتغلت في مكان فيه نقطة ضعفك دافعها، واعرف إن الشيطان مش هيسيبك من نقطة ضعفك دي
أو من أعظم المعاصي كاك منها، لفاعب ية صغالبها يا إما معص الجارية صيةية، والمعر ا خلينا نقول إن الشيطان بيجتهد في المعصية الجاعموما 

ساد بين الناس صية مش هتقعد في يومين،  ،الف صية الجارية اللي هو يعمل لك مع ستمر عليهالمع شعبان هيجتهاهتقعد م شيطان في   د إنه، فال
 .المعصية الجارية دي مصيبة ،عشان هتستمرترجع لمعصية كنت سايبها من فترة  دخلك في علاقة عشان هتستمر أو هيجتهد انكي

الحاجة التانية هي نقطة فس   اد ذات البين، حافظ أوي على العلاقات في ش   عبان، وش   عبان ده له قص   ة تانية يعني لكن خلينا ننتهي عند هذا 
لى العلاقات علاقتك بوالدتك وعلاقتك بوالدك وعلاقتك بجيرانك وعلاقتك بأصحابك اعرف لكن ترفع الأعمال في شعبان فحافظ أوي ع

تتقطع، يعني عارف إنها الحالقة لا أقول تحلق الش   عر إنما تحلق الدين، عارف لما انت بتجيب  تاعلاقالعش   ان مص   ايب إن الش   يطان هيعمل 
اللي بيحلق الدين ده؟ لق الش  عر كده بيحلق الدين، قال له إيه يا رس  ول الله ه زي ما الواحد بيحجتثتبتقص  ه به من الأص  ل، مش ثتجدين بت
ي طول رمضان كله وهي إيه؟ في مشكلة، واحد مع ضقواحدة يحصل مشكلة بينها وبين زوجها في شعبان عشان ت، ساد ذات البينف :قال له

أوي الشيطان هيدخل ها محتاجين نراعي زوجته وواحد مع جاره وواحد مع أخوه وواحد مع أختي وواحد مع أمي، واحدة مع والدتها مع والد
اللي مهم إن احنا نبرهم ونرحمهم ونتعامل  ،علاقات الفرض علينالاالأرحام الآباء الأمهات ل من العلاقات، وبالذات هيدخ ،منين في ش      عبان

يعني نكرها أ، "نكرهاأ"، لكن قدر اس  تطاعتنا معهم، تعامل جميل وطيب، وهيدخل في نقطة الض  عف ومفيش إنس  ان ما عندوش نقطة ض  عف
حرام، يا عم انت بتحبها، بس حرام، هنا القلوب  هد :ة ض           عفه، قالقطنلا، يعني أنا مش هعمل ده، إن هو لما ش           افها مع إن هي  :قال

ص      بح أس      ود مش ، وده أرأص      بح أبيض لإن هو قلب قوي اس      تطاع إنه ينك ده مفيش فتنة، إنما القلب لاو تغيرت، ليس على إن فيه فتنة 
 المعصية. ؟ شربيهعشان فيه فتنة ولا مفيش فتنة، إنما عشان هو قلب ما قدرش ينكر فشرب الإ

ا ببقى طماع في الحلقات دي، وبحاول أس     تفيد على قد ما أقدر يعني لنفس     ي يعني، لو مفيش كاميرات أنا ممتاز، أنا الص     راحة دايما  حازم: .م
 بسطت بالحلقة.مبسوط أصلاا يعني، الحمد لله، أتمنى حضرتك تكون ات

-اه ربنا يحفظك والله، حلقة جميلة وجزاكم الله خيراا وطبعا يعني الأخوة في الطريق إلى الله جزاهم الله خيراا، واحنا في زمن  أحمد س           يف:. د
فيه فترة زمان يعني إن ممكن يكون ال برن كانت دي قليلة أوي عإ، يعني كان فيه فترة و ذلب إلىاحنا في زمن يعني الدين فيه يحتاج  -اختم به

صبح الدين محتاج من الناس إنها تتعب كثرة الم شوية، لكن احنا في زمن فعلاا أ سر  شغال الناس ت والنت و هيالمن الفترات الدين بيكون مي ان
ن أاختار يري لكل رجل س   جل ش   كري وتقدأالدين بقى محتاج مجهود فيعني أنا والأحوال العامة الاقتص   ادية والاجتماعية والس   ياس   ية خلت 

ل لدين ربنا ذكل واحد ص  احب قض  ية وص  احب رس  الة وبا  إن، -ص  لى الله عليه وس  لم-يعمل للدين في هذا الزمن، يا رب يجمعنا مع النبي 
ا أو إقامةا أو ل من عمره ومن وقته ومن ماله ومن جهده إن هو س        واء تطبيقاا أذ، با-س        بحانه وتعالى- بيرة ن ثغور الدين كدفاعاا لإو تعليما

ص   ل احنا الدين، الدين مش مس   ئولية أوعظيمة والدين يحتاج إلى كل أبنائه، يعني مفيش حد مس   ئول عن الدين دون آخر، مفيش حد يقول 
على قدره، يعني جزى الله خيرا فعلا الإخوة  الدين مس   ؤولية أبنائه، احنا كل المس   لمين مس   ئولين عن دينهم، كلٌ  مؤس   س   ة دولة ولا مس   ئولية

 نسى بعض من الدعاء إن شاء الله.نلا ويعني  ،خلينا كلنا نقربقرب هذا البرنامج وهذه المبادرة، ورمضان القائمين على 

، حضرتك ما شاء الله أعمال كتيرله فيديوهات كتير له مثلاا سيرة له عايزة تتابع دكتور أحمد سيف، هو اللي جزاك الله خيرا، الناس  حازم: .م
مثلاا زوجتي بس فعلا يعني خشوا تابعوه السيرة  ،ممكن ناس كتير ما تبقاش عارفة حضرتك فيمكن عشان كده ما بتحبش الظهور أوي يعني

ا، وحاجات تانية كتير بفضل الله، عايز أشكر الشباب اللي ورا الكاميرات  هاسمعتها كان مبسوطة بي ساعتين دلوقتي، فعلا يعني بقى لنا جدا
حلم إن  -سبحان الله- خيرا على المبادرة دي وعلى الدعوة دي وعلى الفرصة إن احنا نعمل حاجة مع بعض، البرنامج ده يعني جزاكم الله

 حد زيي تَيله فرصة زي دي فعايز أشكركم جدا زي ما الشيخ أحمد شكركم، وإن شاء الله أشوفكم في الحلقة الجاية ْذن الله، السلام عليكم
 .ورحمة الله

